
Kit me Cako Lok




WI LUBELE




[image: Wi Lubele me dwe me 4 | Baibul—Kit ma Obwot Kwede]


Lapeny: Ka ce Baibul obedo Lok pa Lubanga, tika onongo pe twero bwot ki i tute pa dano me rwenyone woko?

Ginacoya: Ic 40:8

Mi Wi Lubele: Pwony magi ma lubbe aluba-ni nyamo kit ma Baibul obedo ka bwot kwede.







WI LUBELE (pokke ma i ngeye)


Lapeny: Amito winyo tammi i kom lapeny man. [Kwan lapeny mukwongo ma tye i pot karatac 32.] Jo mogo giwacci dini obedo gin ma dano aye ocako. Jo mukene gitamo ni Lubanga tiyo ki dini me nyikowa cok bote. In kono itamo ningo?

Ginacoya: Yak 1:27

Mi Wi Lubele: Pwony eni nyamo gin ma Baibul waco i lok man. Cwinya bibedo yo me dwogo cen wek wanyam lok mogo ma tye i pwony man.






KWENA MABER MUA KI BOT LUBANGA!




[image: Kwena Maber Mua ki Bot Lubanga!]


 Lapeny: Dano mapol gitamo ni kwano lok pa lunebi me Baibul obedo calo kwano gajeti akwana.Gin ango ma dong ineno ki wangi nyo iwinyo lok i kome ki i kin jami magi?

Ginacoya: 2Tem 3:1-5

Mi Brocuwa: Brocuwa man tito gin mumiyo timme pa jami magi obedo kwena maber bot jo ma gimaro Lubanga. [Nyut pwony me 1, lapeny me 2.]







YUB KIT ME CAKO LOK PIRI KENI


Ti ki yo ma kinyuto i labol magi me yubo kit me cako lok piri keni.








Julai 4-10

JABULI 60-68





	  Wer 104 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Pak Jehovah, Lubanga ma Lawiny Lega”: (Dak. 10)

	Jab 61:1, 8—Leg bot Jehovah i kom jami ma icikke iye bote (w99-E 9/15 9 para. 1-4)



	Jab 62:8—Nyut genni i kom Jehovah ki yabo cwinyi bote i lega (w15 4/1 25-26 para. 6-9)



	Jab 65:1, 2—Jehovah obedo Lawiny lega pa jo ducu ma cwinygi atir (w15 4/1 22 para. 13-14; w10-E 4/15 5 para. 10; it-2-E 668 para. 2)







	  Yenyo Lonyo me Cwiny: (Dak. 8)

	Jab 63:3—Pingo mar ma pe lokke pa Jehovah ber kato kwo? (w06-E 6/1 11 para. 7)



	Jab 68:18, NW—Angagi ma onongo gitye “mot ma obedo dano”? (w06-E 6/1 10 para. 5)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Jab 63:1–64:10










TUTE MATEK I TIC ME PWONY


	  Yub Kit me Cako Lok pi Dwe-ni: (Dak. 15) Pwony ki lapeny. Tuk vidio i kom kit me cako lok, ci wunyam lok ma pigi tego ki iye. Cuk cwiny lutit kwena me yubo kit me cako lok pigi kengi.










KWOWA MACALO LUKRICITAYO


	  Wer 81



	  “Bedo ki Rwom me Kwo ma Lapiny Konyowa me Pako Lubanga”: (Dak. 15) Cak ki nyamo pwony man. I ngeye, tuk vidio me JW Broadcasting ma wiye tye ni Wakwo Kwo me Rwom ma Lapiny. Cuk cwiny dano ducu me tamo i kom kit ma gitwero dwoko kwede rwom me kwogi piny wek guti tic mapol pi Jehovah.



	  Kwano Baibul Kacel Macalo Kacokke: (Dak. 30) ia dul 19 para. 1-16



	  Wiye Wiye me Pwony ma Tin ki me Cabit Manyen (Dak. 3)



	  Wer 88 ki Lega














LONYO MA TYE I LOK PA LUBANGA | JABULI 60-68

Pak Jehovah, Lubanga ma Lawiny Lega




Leg bot Jehovah i kom jami ma icikke iye bote


61:1, 8

	  Lega i kom cikkewa bicuko cwinywa me gwokogi



	  Dyerewa bot Lubanga obedo cikkewa ma pud dong pire tek loyo







[image: Anna tye ka lega]
Anna










Nyut genni i kom Jehovah ki yabo cwinyi bote i lega


62:8

	  Lega matut kwako tito kit ma wawinyo kwede ki i cwinywa



	  Ka watito gin ma wamito kikome i legawa, man bikonyowa me niang kit ma Jehovah gamowa kwede







[image: Yecu tye ka lega]
Yecu










Jehovah obedo Lawiny lega pa jo ducu ma cwinygi atir


65:1, 2

	  Jehovah winyo lega pa “dano ducu” ma gimito ngeyo en dok gimito timo mitine



	  Waromo lega bot Jehovah i cawa mo keken







[image: Kornelio tye ka lega]
Kornelio





Jami ma amito ketogi i legana:








KWOWA MACALO LUKRICITAYO

Bedo ki Rwom me Kwo ma Lapiny Konyowa me Pako Lubanga





I kareni, yot tutwal me baro wiwa ki jami mapol me kom. Cawa ki kero mitte pi yenyo jami me awila, culo pigi, tic kwedgi, yubogi, ki dong gwokogi. Yecu obedo ki kwo ma rwomme lapiny wek jami me kom pe owir tamme woko ki i ticce me pwony.—Mat 8:20.



[image: Luot mo ma gitye i cokke pa Lucaden pa Jehovah]


Tika iromo dwoko rwom me kwoni piny wek imed cawa ma itero i ticwa me pwony? Ka wutimo alokaloka mogo, tika ngat mo me pacowu romo cako tic macalo painia? Kadi bed dong itye i tic pi kare malac, tika iweko jami me kom ocako dwoyo tammi woko motmot ki i tic pa Lubanga? Bedo ki rwom me kwo ma lapiny kun itiyo pi Jehovah bikeli yomcwiny ki yengo.—1Tem 6:7-9.

Yo ma atwero dwoko kwede rwom me kwona piny.








Julai 11-17

JABULI 69-73





	  Wer 92 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Jo pa Jehovah Komgi Mit pi Woro me Ada”: (Dak. 10)

	Jab 69:9—Mit komwa pi woro me ada omyero obed gin ma nen ka maleng (w10-E 12/15 7-11 para. 2-17)



	Jab 71:17, 18—Jo muteggi giromo konyo jo matino me bedo ki mit kom (w14 1/1 23-24 para. 4-10)



	Jab 72:3, 12, 14, 16-19—Mit komwa terowa me tito bot jo mukene gin ma Ker-ri bitimone pi dano (w15 10/1 32 para. 3; w10-E 8/15 32 para. 19-20)







	  Yenyo Lonyo me Cwiny: (Dak. 8)

	Jab 69:4, 21—Ginacoya magi gucobbe nining i kom Meciya? (w11 8/1 13 para. 17; w11 8/1 15 para. 15)



	Jab 73:24—Jehovah telo luticce terogi i kabedo me deyo nining? (w13 2/1 22-23 para. 3-4)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Jab 73:1-28










TUTE MATEK I TIC ME PWONY


	  Lim me Acel: (Dak. 2 nyo ma pe o) Wi Lubele manyen loyo, pokke ma i nyime—Cib te guti me dok cen ka lim.



	  Dok Cen ka Lim: (Dak. 4 nyo ma pe o) Wi Lubele manyen loyo, pokke ma i nyime



	  Kwano Baibul ki Dano: (Dak. 6 nyo ma pe o) fg pwony me 5 para. 3-4










KWOWA MACALO LUKRICITAYO


	  Wer 140



	  “Tika Itwero Temone pi Mwaka Acel?”: (Dak. 15) Cak ki nyamo wiye wiye pwony man kacel ki “Yub pi Tic Macalo Painia Marii.” I ngeye, tuk ci wunyam vidio me JW Broadcasting ma wiye tye ni Yer Gin Atima ma Tye ki Anyim Marii Nakanaka.



	  Kwano Baibul Kacel Macalo Kacokke: (Dak. 30) ia dul 19 para. 17-31, bok i pot 170, peny me alwoda i pot 171



	  Wiye Wiye me Pwony ma Tin ki me Cabit Manyen (Dak. 3)



	  Wer 123 ki Lega














LONYO MA TYE I LOK PA LUBANGA | JABULI 69-73

Jo pa Jehovah Komgi Mit pi Woro me Ada




Mit komwa pi woro me ada myero obed gin ma nen ka maleng


69:9

	  Daudi obedo ki mit kom i tic pa Jehovah pi kwone ducu



	  Daudi pe oye ni dano guyet nying Jehovah nyo gumi deyone bot ngat mukene







[image: Daudi tye ka kemme ki Goliac ki lating jami lwennye]







Jo muteggi giromo konyo jo matino me bedo ki mit kom




[image: Daudi tye ka kwano buk adola ki latin awobi mo]


71:17, 18

	  Ngat ma ocoyo Jabuli man, ma oromo bedo Daudi, onyuto mitine me cuko cwiny yalwak ma tye ka dongo



	  Lunyodo ki Lukricitayo muteggi gitwero pwonyo jo matino










Mit komwa terowa me tito bot jo mukene gin ma Ker-ri bitimone pi dano


72:3, 12, 14, 16-19

	

[image: Co aryo ma gitye ka moto cinggi]


Tyeng me 3—Dano ducu bibedo ki kuc



	

[image: Kicwalo cing me konyo lacan]


Tyeng me 12—Kibilaro lucan



	

[image: Muduku ma kituro oket woko ata]


Tyeng me 14—Tim bwami bibedo pe



	

[image: Cam mabup pi dano weng]


Tyeng me 16—Cam bibedo tye mabup pi dano ducu












KWOWA MACALO LUKRICITAYO

Tika Itwero Temone pi Mwaka Acel?







[image: Omege aryo ma gitye ka tito kwena i dog ot ki dog ot gitye ka nywako ginacoya ki laco mo]


Temo ngo? Tic macalo painia marii! Pud dong ibinongo mot mapol ya!—Car 10:22.






KA ITIYO MACALO PAINIA, ITWERO . . .


	  dongo dironi macalo latit kwena kun bene imedo yomcwinyi i ticwa me pwony



	 jingo watti ki Jehovah. Ka ibedo ka tito lok i kome teretere, man bene bipoyo wi teretere i kom kite mabeco me aura



	  nongo yengo ma bino ki i keto pi Ker-ri mukwongo i kwoni, ki yomcwiny ma bino pi konyo jo mukene.—Mat 6:33; Tic 20:35



	  bedo tye i cokke pa painia i kare me lim pa laneno me adwol, cokke ma kite dok pat ma bedo tye i kare me gure me adwol, ki dong Cukul me Pwonyo Painia



	  nongo kare me kwano Baibul ki dano mapol



	  tero cawa malac kacel ki lutit kwena luwoti kun wucuko cwinywu kekenwu.—Rom 1:11, 12












KWOWA MACALO LUKRICITAYO

Yub pi Tic Macalo Painia Marii







[image: Lupainia aryo gitye ka tito kwena bot laco mo]


Omyero ibed ki yub maber wek iti macalo painia marii. Ka inywako i tic me pwony pi cawa 18 cabit ki cabit, ci itwero tic macalo painia—kun bene inongo cawa me yweyo! Yub ma kit meno pud tiyo kadi bed jami mogo ongolle atura ma twero balo ticci me pwony woko, gwok nyo calo two nyo ka kot tye ka cwer. Chart ma kinyuto piny kany twero bedo me kony bot latit kwena ma bedo i dog ticce pi cawa manok, ma tiyo nino ducu, ma tye ki goro nyo kero manok. Ka wutimo alokaloka mogo, ci gwok nyo ngat acel me pacowu twero cako tic macalo painia i dwe me aboro. Pingo pe wunyam lok man i woro pi jo me otwu?



ABEDO I DOG TICCA PI CAWA MANOK


	Ceng Baraja


	TIC




	Ceng Aryo


	TIC




	Ceng Adek


	TIC




	Ceng Angwen


	Cawa 6




	Ceng Abic


	Cawa 6




	Ceng Abicel


	Cawa 4




	Ceng Cabit


	Cawa 2







ATIYO NINO DUCU


	Ceng Baraja


	Cawa 2




	Ceng Aryo


	Cawa 2




	Ceng Adek


	COKKE ME DYE CABIT




	Ceng Angwen


	Cawa 2




	Ceng Abic


	Cawa 2




	Ceng Abicel


	Cawa 6




	Ceng Cabit


	Cawa 4







ATYE KI GORO


	Ceng Baraja


	YWEYO




	Ceng Aryo


	Cawa 3




	Ceng Adek


	Cawa 3




	Ceng Angwen


	Cawa 3




	Ceng Abic


	Cawa 3




	Ceng Abicel


	Cawa 3




	Ceng Cabit


	Cawa 3














Julai 18-24

JABULI 74-78





	  Wer 110 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Po i Kom Tic pa Jehovah”: (Dak. 10)

	Jab 74:16; 77:6, 11, 12—Lwod lok i kom tic pa Jehovah (w15 8/1 10 para. 3-4; w04-E 3/1 19-20; w03-E 7/1 10 para. 6-7)



	Jab 75:4-7—Tic pa Jehovah kwako cimo co mamwol me gwoko kacokkene (w06-E 7/15 11 para. 2; it-1-E 1160 para. 7)



	Jab 78:11-17—Tam matut i kom kit ma Jehovah olaro kwede jone (w04-E 4/1 21-22)







	  Yenyo Lonyo me Cwiny: (Dak. 8)

	Jab 78:2—Wang ginacoya man ocobbe nining i kom Meciya? (w11 8/1 11 para. 14)



	Jab 78:40, 41—Ma lubbe ki tyeng magi, ticwa twero gudo Jehovah nining? (w12-E 11/1 14 para. 5; w11-E 7/1 10)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Jab 78:1-21










TUTE MATEK I TIC ME PWONY


	  Lim me Acel: (Dak. 2 nyo ma pe o) Wi Lubele manyen loyo, pokke ma i ngeye—Lok i kom yub me miyo mot.



	  Dok Cen ka Lim: (Dak. 4 nyo ma pe o) Wi Lubele manyen loyo, pokke ma i ngeye



	  Kwano Baibul ki Dano: (Dak. 6 nyo ma pe o) fg pwony me 5 para. 6-7










KWOWA MACALO LUKRICITAYO


	  Wer 15



	  Kop ma mako kacokkewa: (Dak. 10)



	  ‘Jehovah Ocweyo Jami Ducu’: (Dak. 5) Pwony ki lapeny. Tuk vidio me jw.org/ach. (Cit i BUKKE > VIDIO.) I ngeye, lwong lutino mogo ma dong kiyerogi con i wi abam ci ipenygi lapeny mogo madok i kom vidio man.



	  Kwano Baibul Kacel Macalo Kacokke: (Dak. 30) ia dul 20 para. 1-13



	  Wiye Wiye me Pwony ma Tin ki me Cabit Manyen (Dak. 3)



	  Wer 73 ki Lega














LONYO MA TYE I LOK PA LUBANGA | JABULI 74-78

Po i Kom Tic pa Jehovah




Pire tek me lwodo lok i kom jami mabeco ma Jehovah otimo




[image: Laminwa mo tye ka lwodo lok i kom gin ma en okwano ki i Baibul]


74:16; 77:6, 11, 12

	  Lwodo lok konyowa me gwoko gin ma wakwano ki i Lok pa Lubanga i cwinywa ki me dongo pwoc madit pi cam me cwiny



	  Tamo matut i kom Jehovah konyowa me po i kom ticce mogo madito me aura ki gen ma en ominiwa










Tic pa Jehovah kwako jami magi:


74:16, 17; 75:6, 7; 78:11-17

	  Cwec



	Ka wamedde ki nongo ngec i kom cwec, man bimiyo wabedo ki lworo matir i kom Jehovah



	  Co ma kicimogi me telo kacokke



	Omyero wabed luwiny bot jo ma Jehovah ocimogi me telowa



	  Laro dano



	Bedo ka tamo i kom kit ma Jehovah olaro kwede jone jingo niyewa i kom mitine ki kerone me gwoko luticce












Julai 25-31

JABULI 79-86





	  Wer 138 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Anga ma Pire Tek Loyo i Kwoni?”: (Dak. 10)

	Jab 83:1-5—Gin ma pire tek loyo i kwowa myero obed nying Jehovah ki twero me locce (w08-E 10/15 13 para. 7-8)



	Jab 83:16—Ka wacung matek kun wadiyo cwinywa, man kelo deyo bot Jehovah (w08-E 10/15 15 para. 16)



	Jab 83:17, 18—Jehovah aye Ngat ma pire tek loyo i polo ki lobo (w11 5/1 18 para. 1-2; w08-E 10/15 15-16 para. 17-18)







	  Yenyo Lonyo me Cwiny: (Dak. 8)

	Jab 79:9—Tyeng man pwonyowa gin ango i kom legawa? (w06-E 7/15 12 para. 5)



	Jab 86:5—I yo ango ma Jehovah tye atera me ‘weko bal pa dano’? (w06-E 7/15 12 para. 9)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Jab 85:8–86:17










TUTE MATEK I TIC ME PWONY


	  Lim me Acel: (Dak. 2 nyo ma pe o) fg pwony me 7 para. 1



	  Dok Cen ka Lim: (Dak. 4 nyo ma pe o) fg pwony me 7 para. 3



	  Kwano Baibul ki Dano: (Dak. 6 nyo ma pe o) fg pwony me 7 para. 7-8










KWOWA MACALO LUKRICITAYO


	  Wer 111



	  Lubanga Mono Tye ki Nyinge?: (Dak. 15) Cak ki tuko vidio me jw.org. (Cit i te BUKKE > BUKKE KI BROCUWA. Ci dong iyeny brocuwa me Kwena Maber. Vidio man nonge i te pwony ma wiye tye ni “Lubanga En Anga?”) I ngeye, wunyam lapeny magi: Iromo tic ki vidio man nining ka itye ka miyo caden ma pe iyubbe iye, i dye lwak, ki dong i ot ki ot? Adwogi maber ango ma inongo ki i tic ki vidio man?



	  Kwano Baibul Kacel Macalo Kacokke: (Dak. 30) ia dul 20 para. 14-26, peny me alwoda i pot 179



	  Wiye Wiye me Pwony ma Tin ki me Cabit Manyen (Dak. 3)



	  Wer 143 ki Lega

Me poyo wic: Tim ber kong iwek wer man okok kene kicel, ka dong i ngeye kwa lwak me kacokke me wero wer manyen-ni.














LONYO MA TYE I LOK PA LUBANGA | JABULI 79-86

Anga ma Pire Tek Loyo i Kwoni?







[image: Lawer me jabuli tye ka goyo opuk]


Lacoc me Jabuli 83 nen calo obedo lakwar Lalevi Acap, ma okwo i kare pa Kabaka Daudi. Jabuli man kicoyo i kare ma lumerok gitye ka miyo bwura magwar i kom jo pa Jehovah.

83:1-5, 16

	  I legane, laco jabuli-ni oloko tutwalle i kom nying Jehovah ki twero me locce ma ka lega pi ber bedone



	  I kareni, kitye ka lweny matek i kom lutic pa Lubanga. Ka wacung matek kun wadiyo cwinywa, man kelo deyo bot Jehovah





83:18

	  Jehovah mito ni wange nyinge



	  Omyero wanyut i ticwa ni Jehovah aye Ngat ma pire tek loyo i kwowa











1 2 3 4 5 6 7 8






^ ***w16 Julai pot 32 Ngo ma Baibul Waco?***


Ngo Ma Baibul Waco?



Tika dano aye gucako dini?

JO MOGO GITAMO NI dano aye gucako dini; mukene gitamo ni Lubanga tiyo ki dini me nyiko dano cok bote. In itamo ningo?

GIN MA BAIBUL WACO

Tye “dini me ada maleng, ma cilo pe iye i nyim Lubanga Wonwa.” (Yakobo 1:27) Dini maleng, nyo me ada a ki bot Lubanga.

NGO MUKENE MA WAPWONYO KI I BAIBUL

	  Me yomo cwiny Lubanga, dini myero ojenge i kom lok ada me Baibul.—Jon 4:23, 24.



	  Dini ma jenge i kom tam pa dano konye pe dok bedo calo ryemo kor yamo.—Marako 7:7, 8.





Tika mitte ni wabed i dini mo?

ITWERO WACONE NINGO?

	  Eyo



	  Pe



	  Lubo





GIN MA BAIBUL WACO

“Myero watamu kit macalo watwero tugo kwede cwinywa kekenwa i mar ki i tiyo tic mabeco, kun pe waweko cokke kacel.” (Jo Ibru 10:24, 25) Lubanga mito ni jo ma wore myero gucokke kacel macalo gurup ma guyubbe maber.

NGO MUKENE MA WAPWONYO KI I BAIBUL

	  Jo ma giworo Lubanga kacel myero gubed ma gunotte i niye acel.—1 Jo Korint 1:10, 11.



	  Jo ma gitye i dini ma Lubanga cwako myero guribbe kacel ki utmegigi ma i twok lobo ducu.—1 Petero 2:17.







Pi ngec mukene, nen dul me 15 i buk, Baibul Mono Ada Pwonyo Gin Ango? ma Lucaden pa Jehovah aye gucoyo

Bene tye nonge i www.jw.org/ach





^ ***fg pot 3 Kwena Maber-ri Obedo Ngo***


 2. Pingo kwena maber-ri mitte pi oyot?

Pekki twero gik keken ka Lubanga otyeko jo maraco ducu. (Jepania 2:3) Man bitimme awene? Lok pa Lubanga otito con pi tek kwo ma dano dong tye ka limone-ni. Jami maraco ma tye ka timme i kareni nyuto ni kare me cako tic pa Lubanga dong tye cok.—Kwan 2 Temceo 3:1-5.











^ ***sn wer 104 Pak Jehovah Kweda***


Wer 104

Pak Jehovah Kweda


(Jabuli 146:2)


1. Pak Jah kweda;

Ki dwan matek!

En miyo kwo, yweyo,ki gin maber.

Dye ceng ki wor,

Wapako en.

Marre keto deyo i tekone.

Wawero pak kun walwongo nyinge.

2. Pak Jah kweda.

En konyowa, Winyo legawa,

cobo pekowa.

Cinge jingo

Jo ma goro;

Cwiny mere maleng gwoko jo ma mwol.

Wapak nyinge; Walok pi tekone.

3. Pak Jah kweda.

En pe lenge;

En kelo kwe cwiny, miyo wagene.

Biroco piny;

Bicango cwiny.

Jo ducu bilimo mot me Kerre.

Bin wapakke ki yomcwiny ki mitkom!



(Nen bene Jab. 94:18, 19; 145:21; 147:1; 150:2.)





^ ***w15 4/1 pot 25-26 Gen Jehovah Kare Ducu!***


OMYERO WAGEN JEHOVAH

 6. Pingo twero bedo tek tutwal me geno Jehovah ka watye i peko?

6 Oromo bedo ni itye ki peko mo ma tye ka cwero cwiny adada. Twero bedo ni itimo jami ducu ma mitte me cobo peko meno dok bene ilego bot Jehovah wek okonyi. Tika iromo bedo ma cwinyi opye mot pien igeno ni en bikonyi? Iromo bedo ki gen! (Kwan Jabuli 62:8; 1 Petero 5:7.) Ka wamito dongo wat macok ki Jehovah, ci omyero wapwony kit me bedo ki gen i kome. Ada, bedo ki gen ni Jehovah bimini jami ma imito romo bedo tek adada. Pingo? Tyen lok acel tye ni Jehovah kare ducu pe gamo lega cutcut.—Jab. 13:1, 2; 74:10; 89:46; 90:13; Ibru 1:2.

 7. Pingo Jehovah kare ducu pe gamo legawa cutcut?

7 Pingo Jehovah kare ducu pe miniwa gin ma wamito cutcut? Wi myero opo ni en oporo watwa kwede ki wat ma tye i kin latin ki wonne. (Jab. 103:13) Lanyodo pe miyo gin mo keken ma latinne openyo nyo pe dong miyo oyotoyot. Miti pa lutino lokke aloka i cawa mo keken. Mogo myero kong gukur wa i kare ma rwatte. Kadi bed kumeno, man nongo pe yomo cwiny latin nyo dok bene gudo jo mukene. Medo i kom meno, bedo ka miyo gin mo keken ma latin openyo weko wat lokke doko calo pa opii gin ki laditte, ma latin doko ladit. I yo acel-li, Jehovah romo weko kare kato ma peya ogamo legawa pien en ngeyo gin ma wamito. Meno aye gin ma en timo macalo Lacwewa maryek, Laditwa ma lamar ki dong Wonwa me polo. Miyo jami ducu ma wamito cutcut romo balo wat maber ma tye i kinwa ki en.—Por ki Icaya 29:16; 45:9.

 8. Ngo ma Jehovah ocikke me timone ma lubbe ki peko ma kerowa pe romo cirone?

8 Wiwa bene myero opo ni meno Jehovah ngeyo ka ma kerowa gik iye. (Jab. 103:14) Pi meno, en pe wekowa me ciro peko piwa kekenwa ento en konyowa macalo wego ma lamar. I cawa mukene wawinyo ni pe dong waromo medde ki cirone. Ento Jehovah ocikke botwa ni pe ebiweko luticce gideno can ma pe giromo cirone. Ada, en ‘bimiyowa yo ma myero wabwot kwede.’ (Kwan 1 Jo Korint 10:13.) Pi meno, watye ki tyen lok matir me bedo ki gen ni Jehovah ngeyo gin ma waromo cirone.

 9. Ngo ma myero watim ka Jehovah pe ogamo legawa cutcut?

9 Omyero wadi cwinywa ka walego pi kony ki bot Jehovah ka ce en pe ogamo legawa cutcut. Nge ni meno en bene tye ka diyo cwinye pien en mito larowa. “Rwot [Jehovah] tye ka kuro me nyuto berre botwu; meno omiyo en oyubbe pi timowu kica. Pien Rwot aye Lubanga ma ngolo kop atir, jo ducu ma gibedo kun gikure gitye ki gum [yomcwiny].”—Ic. 30:18.





^ ***w15 4/1 pot 22 Tika Watti ki Jehovah Tye Matek?***


13 Tam kong i kom lok man: Ma peya Yecu obino i lobo, en oneno dok oniang kit ma Jehovah gamo kwede ki lega pa Luticce. Lacen, i kare ma Yecu tye ka tiyo ticce me pwony i lobo kany, en otiyo ki lega me tito bot Wonne me polo kit ma ewinyo kwede ki i cwinye. Tika en onongo romo timo meno kun lego i dyewor lung ka onongo en ngeyo ni Jehovah pe biwinyo legane? (Luka 6:12; 22:40-46) Tika en onongo obipwonyo lupwonnyene me lega ka onongo en ngeyo ni lega obedo gin mo ma kweyo cwiny keken? Ada, Yecu onongo ngeyo ni lega obedo yo me kubbe ki Jehovah. I nino mo acel, Yecu owaco bot Wonne ni: “Apwoyi pien dong iwinya. An angeyo con ni iwinya kare ducu.” Wan bene waromo bedo ki gen ni Jehovah ‘gamo lega.’—Jon 11:41, 42; Jab. 65:2.

14, 15. (a) Adwogi maber ango ma wanongo ka walego pi gin moni ma wamito? (b) Lega okonyo laminwa mo acel nining me jingo watte ki Jehovah?

14 Ka ilego pi gin ma imito kikome, ci ibibedo ki gen ni Jehovah bigamo legani kadi bed ni lagamme pe twero nen atir atir. Ka Jehovah ogamo legani, man biweko ingeyo ni en tye ada. Medo i kom meno, ibinyikke cok bot Jehovah ka itito bote jami ducu ma i cwinyi.





^ ***sn wer 81 “Med Niyewa!”***


Wer 81

“Med Niyewa!”


(Luka 17:5)


1. Kit ma wabedo luroc, Ai Jehovah,

Cwinywa duc gire kemo bal keken.

Tye bal acel ma miyo wan wapoto

Niye manok i kom in Lubanga.

(CHORUS)

Med niyewa, walegi Rwot Jehovah.

Miwa kony ma lubbe ki mitiwa.

Med niyewa ma lubbe ki kicani,

Wek wawori i lokwa ki ticwa.



2. Labongo niye pe wayomo cwinyi.

Myero waye ni kibiculowa.

Macalo kwot, niyewa bigwokowa.

Pe walworo gin ma bino anyim.

(CHORUS)

Med niyewa, walegi Rwot Jehovah.

Miwa kony ma lubbe ki mitiwa.

Med niyewa ma lubbe ki kicani,

Wek wawori i lokwa ki ticwa.





(Nen bene Acak. 8:21; Ibru 11:6; 12:1.)





^ ***ia pot 162-166 En Ogwokogi, Opitogi, Odiyo Cwinye***


1, 2. (a) Alokaloka ango ma Yucepu ki jo me ode onongo gukemme kwede? (b) Kwena marac ango ma Yucepu onongo myero otit bot dakone?

YUCEPU otingo yec mukene oketo i nge kana. Go calle ma tye ka ngiyo piny ma pud ocido woko i Beterekem kun dongo but kana motmot. Tamme onongo tye anyim i twon wot mabor me cito i Ejipt! I rok mapat, leb mapat, cik me tekwaro mapat—jo me ode tika gibitwero kemme ki twon alokaloka madit kit meno?

2 Pe obedo yot me tuco kwena marac man bot dakone me amara Maliam, ento Yucepu ocamo co ci otite. En otite lok i kom kwena ma malaika okelle ki bot Lubanga i lek ni: Kabaka, Kerode onongo mito neko latingi matidi-ni! Gin gutugo wot cutcut. (Kwan Matayo 2:13, 14.) Maliam obedo ki twon par madit. Anga ma twero bedo ki tam me neko latinne ma balle mo pe dok pe twero wano ngat mo-ni? Maliam ki Yucepu onongo pe gitwero niang. Ento gugeno Jehovah, pi meno guyubbe me wot.

 3. Tit kit ma Yucepu ki jo me ode gua kwede ki i Beterekem. (Nen bene cal.)

3 Jo me Beterekem gunino bokbok kun pe gungeyo lok ma tye ka bino, ento Yucepu, Maliam, ki Yecu gulwi gucito woko ma piny col. Gucako wot kun gikemo tung piny, ma te polo dong ocako ware tung kunyango, Yucepu myero obed ni obedo ka penyo wiye i kom gin ma tye anyim. I yo ango ma lapa bao mamwa obitwero kemme ki twon min lweny i kom Catan nyo Kerode? Tika ebitwero pito jo me ode? Tika en bidiyo cwinye i tiyo tic matek ma Lubanga Jehovah oketo i wiye me gwoko ki dong pito latin ma kite dok pat-ti? Yucepu onongo okemme ki jami matego mada. Ka watye ka neno kit ma en ocobo kwede tic ma tye i wiye, wabineno bene kit ma wego i kare-ni kacel ki wan ducu omyero walub lanen me niye pa Yucepu.

Yucepu Ogwoko Jo me Ode

4, 5. (a) Kwo pa Yucepu olokke matwal nining? (b) Lamaliaka ocuko cwiny Yucepu me tiyo tic ma kiketo i wiye nining?

4 I dwe mogo manok angec ki i bomagi me Najaret, Yucepu onongo ni kwone olokke woko matwal i nge tongo keny i kom nya pa Eli. Yucepu onongo ngeyo Maliam macalo latin dako ma maro Jehovah kacel ki cikke. Ento en dok oniang ni Maliam ogamo ic! Pi meno, en omoko tamme me keto kenygi laling ling pi gwoko nying Maliam.* Ento, lamalaika oloko kwede i lek, kun tito ni Maliam ogamo ic ki teko pa cwiny maleng pa Jehovah. Lamalaika-ni omedo ni awobi ma en obinywalo-ni “bilaro dano ki i balgi.” En ojingo cwiny Yucepu ni: “Pe ilwor kwanyo Maliam me bedo dakoni.”—Mat. 1:18-21.

5 Yucepu, ma obedo dano ma kite atir dok lawiny-nyi, otimo gin ma kiwacce. En otingo twon tic mapek i wi gwoke: tic me pito ki gwoko awobi ma pe obedo mere ento ma pire tek mada bot Lubanga. I ngeye, ma lubbe ki cik pa luloc, Yucepu kacel ki dakone ma oyac gucito i Beterekem pi cone. Kunu aye ka ma kinywalo iye latin-ni.

6-8. (a) Gin ango ma otimme ma oloko kwo pa Yucepu ki jo me ode dok omedo? (b) Ngo ma nyuto ni nen calo Catan aye ocwalo “lakalatwe” ca? (Nen bene lok ma tye i tere piny.)

6 Yucepu pe odwoko jo me ode cen i Najaret. Ma ka meno, gin gugony i Beterekem, mairo ma pe bor ki Jerucalem. Gin onongo lucan, ento Yucepu otimo jami ducu ma en twero me gwoko Maliam ki Yecu wek pe guden can. I nge kare manok, gin gunongo ot mo matidi me bedo. Ci, i kare ma Yecu dong onongo pe obedo latin lakere—gwok nyo ma romo mwaka acel—gin mo dok oloko kwogi atura.

7 Co mogo dok gutuc, luryeko ma gua Tung Wokceng, nen calo wa i bor piny i Babilon. Gin gulubo lakalatwe mo paka wa i gang pa Yucepu ki Maliam kun gitye ka yenyo latin ma omyero obed kabaka pa Lujudaya. Co magi gubedo jo ma wor mada.

8 Kono onongo gingeyo onyo pe, luryeko magi guketo kwo pa latin Yecu ka mading adada. “Lakalatwe” ma gin gulubo-ni kong oterogi wiati i Jerucalem, pe i Beterekem.* Ki kunu, gin gutito bot Kabaka Kerode ma kite rac-ci ni gitye ka yenyo latin mo ma myero obed kabaka pa Lujudaya. Lokgi-ni otugi miyo nyeko omako laco me to.

9-11. (a) I yo ango ma Jehovah, ma tekone kato pa Kerode nyo Catan onongo tye i lok man? (b) Cafari me cito i Ejipt obedo pat ki kit ma kitito kwede i lok me ododo pa jo macon nining?

9 Ki yomcwiny madit, Jehovah, ma tekone kato teko pa Catan nyo pa Kerode onongo bene tye i lok-ki. I yo ango? Tye ni, i kare ma luryeko-ni guo i gang pa Yecugi ci guneno en kacel ki mine, gukelo mic, ento pe gupenyo gin mo pire. Omyero obed ni obedo me ur tutwal bot Yucepu ki Maliam me nongo ni gitye ki “jabu ki odok luban ki murra” atura—jami ma welgi lamal mada! Luryeko-ni onongo gimito dok cen bot Kabaka Kerode wek gitit bote ka ma ginongo iye latin-ni. Ento, Jehovah pe oye. En oniango luryeko-ni ki i lek ni omyero gudok cen tugi ki yo mapat.—Kwan Matayo 2:1-12.

10 Manok keken i nge a pa luryeko-ni, Yucepu onongo lok ki bot malaika pa Jehovah ma ocikke ni: “A malo, kwany latin ki minne, ring ilar kwedgi Ejipt, ci wubed kunnu nio wang ma awaco lok botwu, pien Kerode dong cok yenyo latin man wek enek woko.” (Mat. 2:13) Dong, kit ma waneno kwede i acakki me dul-li, Yucepu oa oyotoyot. En oketo kwo pa latinne anyim makato gin mo keken ci otero jo ode i Ejipt. Kit ma luryeko ca gukelo mot me jami ma welgi lamal-li, Yucepu onongo dong tye ki jami ma twero konyo jo me ode i kare me cafarigi.

11 Lok me ododo pa jo macon lacen guloko lok me wot pa joni i Ejipt woko, ma giwaco ni latin Yecu otiyo ki tango oweko wotgi odoko cok, oweko luyak pe owanogi, ki ni oweko kadi wa yat otit okulle wa piny ma mine opwono mere mot.* Ento i lok ada, cafari ca obedo bor dok guol kun bene pe gingeyo gin ma tye anyim.

Yucepu ojalo bedo ki kuc pi tyen lok me gwoko jo me ode



12. Lunywal ma gitye ka pito lutinogi i lobo marac-ci gitwero pwonyo gin ango ki bot Yucepu?

12 Lunywal giromo pwonyo jami mapol ki bot Yucepu. En ojalo ticce kacel ki kwo mayot pi gwoko jo me ode ki i gin marac. Nen ka maleng ni, en oneno jo me ode calo mot ma oa ki bot Jehovah. Lunywal i kare-ni gipito lutinogi i lobo marac, ma opong ki jami maraco ma balo nyo keto kwo pa jo matino ka mading. Ber mada ka mege ki wege gitiyo kacel kit ma Yucepu otimo, kun gitiyo matek me gwoko lutinogi ki i jami ma kit meno!

Yucepu Opito Jo me Ode

13, 14. Pingo Yucepu ki Maliam gudok cen i Najaret pi pito lutinogi?

13 Nen calo jo me ot-ti pe guri i Ejipt, pien lamalaika onguko niango Yucepu ni Kerode oto woko. Yucepu odwoko jo me ode cen tugi. Lok macon pa lanebi onongo owaco ni Jehovah bilwongo wode “nia ki i Ejipt.” (Mat. 2:15) Yucepu okonyo me cobo lok pa lanebi meno, ento en onongo obitero jo me ode kwene?

14 Yucepu ogwokke. En obedo ryek me lworo Arkelao, ngat ma oleyo loc pa Kerode, ma bene onongo rac dok laneko. Cwiny maleng otelo Yucepu me tero jo me ode tung kumalo i boma me Najaret i Galilaya, ka mabor ki Jerucalem ma yub maraco tye iye. Kunu aye ka ma en ki Maliam gupito iye lutinogi.—Kwan Matayo 2:19-23.

15, 16. Tic pa Yucepu twero bedo ni okwako gin ango, dok jami tic ango ma en oromo bedo ni otiyo kwedgi?

15 Gin gukwo kwo me rwom ma piny—ento kwone pe obedo mayot. Baibul lwongo Yucepu ni obedo lapaa bao, ma meno onongo gwaro tic ki bao i yo mapol calo tongo yat, ywayone, twoyone pi tic kwede i gero ot, yeya, wi pem, ayoko, ki jami mukene me tic i poto. (Mat. 13:55, Baibol pa Katoli) Onongo obedo tic matek. Lapaa bao i kare me Baibul onongo pol kare tiyo i nyim doggola me otte nyo i kabedo mo macok ki ode.

16 Yucepu otiyo ki jami tic mapat pat, mukene gwok olakogi ki bot wonne. Twero bedo ni otiyo ki mucumeno, latong/lee, nyondo, odok, lapim, cumar, ki jami mukene mapol kadi bed welgi tek.



^ para. 4 I kare ca, tongo keny onongo kitero cokcok ma rom aroma ki nyom.


^ para. 8 “Lakalatwe” man pe obedo lakalatwe man ata ma jwi nen i dyewor; nyo ni Lubanga aye ma ocwalo. Ngene kene ni, Catan otiyo ki lakalatwe me timo tango man pi cobo yubbe macol me neko Yecu.


^ para. 11 Baibul nyuto ka maleng ni tango me acel pa Yecu, nyo ‘lanyut ma okwongo,’ otimme ma Yecu dong kibatija woko.—Jon 2:1-11.






^ ***sn wer 88 Lutino Gubedo Mic pa Lubanga***


Wer 88

Lutino Gubedo Mic pa Lubanga


(Jabuli 127:3-5)


1. Ka laco odoko wego

Dok dako tye ki latin ma mege,

Gin gibedo ki mic, ma nongo

Pe tye megi, megi kengi.

Micgi man a ki bot Jehovah;

En Wang It me kwo ki mar me ada.

En miyo tira bot lunyodo

Me wek gin gulub yo me ryeko.

(CHORUS)

Dong kityeko miyo mic maleng;

Kwo ma pire tek i cingwu.

Myero dong wubed ki cwiny me pwoc;

Wupwony latin ki cik pa Rwot.



2. Lok duc ma Lub’nga ociko

Myero obed i cwinywu kare duc.

Wupwony lutinowu ki lok man;

Gin mic mewu, gin tic mewu.

Wupwonygi ka wuwoto i yo,

Wua malo nyo wutye ka yweyo.

I kare me, anyim gibipo,

Walego ni gin gubed lugen.

(CHORUS)

Dong kityeko miyo mic maleng;

Kwo ma pire tek i cingwu.

Myero dong wubed ki cwiny me pwoc;

Wupwony latin ki cik pa Rwot.





(Nen bene Nwo. 6:6, 7; Ep. 6:4; 1 Tem. 4:16.)

















^ ***sn wer 92 ‘Tit Lok-ki’***


Wer 92

‘Tit Lok-ki’


(2 Temceo 4:2)


1. Rwot ocikowa nino man;

En omiyowa cik me aluba.

Kare duc, in tere me tito

Tyen lok me niye ma tye i cwinyi.

(CHORUS)

Dong tit Lokki,

Pire tek ni jo owiny!

Tit Lokki,

Kit ma kare man cok gik.

Tit Lokki,

Kony jo ma gimwol me niang.

Tit Lokki,

I lobo duc!



2. Wabirwatte ki piny marac;

Jo ma dagwa romo kelo lewic.

Kadi pwony nen rac i kareni,

Genwa tye bot Lub’nga, ma malo twal.

(CHORUS)

Dong tit Lokki,

Pire tek ni jo owiny!

Tit Lokki,

Kit ma kare man cok gik.

Tit Lokki,

Kony jo ma gimwol me niang.

Tit Lokki,

I lobo duc!



3. Kare maber wabilimo,

Ki dong mittewa me pwony, bibino.

Yo ma tye me larre wapwonyo

Waweko nying Jehovah bedo leng.

(CHORUS)

Dong tit Lokki,

Pire tek ni jo owiny!

Tit Lokki,

Kit ma kare man cok gik.

Tit Lokki,

Kony jo ma gimwol me niang.

Tit Lokki,

I lobo duc!





(Nen bene Mat. 10:7; 24:14; Tic 10:42; 1 Pet. 3:15.)





^ ***w14 1/1 pot 23-24 Ti pi Jehovah ma Peya Kare ma Opong ki Gin Marac Oo***


 4. Lukricitayo muteggi ma gitye ki ngec myero gupenye ki lapeny mene, ki dok pingo?

4 Ka itye dano muteggi ma tye ki ngec, tye lapeny ma pire tek ma myero ipenye kwede, ‘Ngo ma abitimo ki kwona kombeddi kit macalo pud olo to atye ki kero mo manok-ki?’ Macalo Lakricitayo ma tye ki ngec, itye ki kare ma jo mukene gipe kwede. Itwero tito bot jo matino jami ma Jehovah opwonyi kwede. Itwero jingo niye pa jo mukene kun ititigi mot mabeco ma inongo i ticci pi Lubanga. Kabaka Daudi olego Jehovah ni omiye kare me timo man. En ocoyo ni: “Ai Lubanga, ibedo ka pwonya cakke ka tinona, . . . Pe ibwota ata, ai Lubanga, kadi bed i kare ma dong ati ma wiya otwi lwar; ento bed kweda nio ka atuco pi tekki bot yalwak ducu me kare me anyim.”—Jab. 71:17, 18.

 5. Lukricitayo muteggi gitwero nywako jami ma gupwonyo ki jo mukene nining?

5 Itwero tito bot jo mukene ryeko ma inongo pi mwaki mapol-li nining? Tika itwero lwongo jo matino ma gitiyo pi Lubanga i gangi wek icuk cwinygi? Tika itwero tic kacel kwedgi i ticwa me pwony wek gunen yomcwiny ma itye kwede i tic pi Jehovah? Eliu ceng owaco ni, “Wek dito aye oloki; wek lwak mwaka onyuto ryeko.” (Yubu 32:7) Lakwena Paulo owaco bot mon muteggi ni gucuk cwiny jo mukene i lokgi ki dok i lanengi. En ocoyo ni: ‘Mon madito myero gubed jo ma pwonyo gin maber.’—Tito 2:3.

GIN MA ITWERO TIMONE ME KONYO JO MUKENE

 6. Pingo Lukricitayo muteggi ma gitye ki ngec pi mwaki mapol pe myero gubwonne kekengi?

6 Ka itye Lakricitayo muteggi, tye jami mapol ma iromo timone me konyo jo mukene. Tam kong i kom jami ma ingeyogi kombeddi ento onongo pe ingeyo mwaki 30 nyo 40 mukato angec. Ingeyo kit me keto i tic cik ma igi lac me Baibul. Labongo akalakala, itye ki diro me gudo cwiny dano ki lok ada me Baibul. Ka itye laelda, ci nongo ingeyo kit me konyo utmege ma gutimo bal. (Gal. 6:1) Gwok nyo dong ipwonyo kit me neno tic ma kwako kacokke, dipatmen mapat pat me gure madito, nyo gedo Odi me Ker. Oromo bedo ni ingeyo bene kit me lok ki daktari wek guti i kom lutwo labongo medo remo i komgi. Kadi bed pud ipwonyo lok me ada cokcok-ki, in itye ki ngec ma pigi ma lubbe ki kwo. Me lapore, ka ce dong ipito lutino, ci nongo itye ki ngec muromo i gwoko lutino. Lukricitayo ma dong guteggi gitye ki kero me konyo jo pa Jehovah i pwonygi, miyo tira ki dong cuko cwiny omege ki lumege.—Kwan Yubu 12:12.

 7. Pwony ango ma Lukricitayo muteggi gitwero miyone bot jo matino?

7 I yo macalo mene ma iromo tic kwede ki keroni me konyo jo mukene? Gwok nyo itwero nyuto bot jo matino kit me cako ki dong kwano Baibul ki dano. Ka itye lamego ma dong oteggi, tika iromo miyo tam bot lumege ma gitye ki lutino me miyo cawagi bene bot Jehovah, ma ka gwoko lutinogi keken? Ka itye omego muteggi, tika iromo pwonyo omege matino kit me miyo pwony ki yamo komgi ki dok me tito kwena maber-ri ki diro? Tika iromo nyutigi kit ma icuko kwede cwiny omege ki lumege ma dong gutii ka icito ka limogi? kadi bed ni dong ipe ki kero ma yam onongo itye kwede, ento pud itye ki kare maber me pwonyo jo matino. Lok pa Lubanga wacci: “Deyo ma co matino gitye kwede aye tekkomgi, ento co muteggi giworogi pi yer lwar ma otwi i wigi.”—Car. 20:29.

TIC KA MA CAN LUTIT KWENA TYE IYE

 8. Ngo ma lakwena Paulo otimo kadi bed ni en onongo woto ki tii?

8 Lakwena Paulo olungo wiye itiyo tic pa Jehovah kadi bed en onongo dong woto ki tii. I kare ma ki gonye ki i buc i Roma i kine ka mwaka 61 K.M., en onongo dong otiyo matek macalo lamiconari dok bene onongo romo yero me medde ki bedo i Roma wek etit kwena. (2 Kor. 11:23-27) Labongo akalakala, utmege ma i Roma nen calo onongo gubibedo ki pwoc madit ka Paulo omedde ki bedo kwedgi. Ento Paulo oniang ni omyero ecit i kabedo mukene ka ma can lutit kwena tye iye. I wotte macalo lamiconari, Paulo ocito i Epeco, Kurete, ki dong nen calo i Makedonia kun woto kacel ki Temceo gin ki Tito. (1 Tem. 1:3; Tito 1:5) Pe wangeyo ka en olimo lobo Cipein, ento onongo tye ki miti me limone.—Rom. 15:24, 28.

 9. Awene ma nen calo Petero odak ka ma can lutit kwena tye iye? (Nen cal ma tye i pot karatac 22)

9 Nen calo lakwena Petero onongo dong tye ki mwaka 50 ki wiye i kare ma en ocito ka ma can lutit kwena tye iye. Pingo meno twero bedo ada? Ka onongo mwakane rom ki pa Yecu nyo bene en ladit, man te lokke ni mwakane onongo tye i kine ka 50 i kare ma en orwatte ki lukwena mukene i Jerucalem i mwaka 49 K.M. (Tic 15:7) Petero obedo pi kare manok i Jerucalem i nge cokke meno, ci odak i Babilon wek etit kwena bot Lujudaya mapol ma gitye kunnu. (Gal. 2:9) En onongo bedo kunnu i kare ma ocoyo waragane mukwongo, i kine ka mwaka 62 K.M. (1 Pet. 5:13) Dak i lobo mukene twero bedo tek, ento Petero pe oye ni teggine-ni ogenge ki nongo yomcwiny ma bino pi tic pi Jehovah ki cwinye ducu.

10, 11. Gin ango ma Robert gin ki dakone gutimo kadi bed ni dong guteggi?

10 I kareni, Lukricitayo ma gitye mwaka 50 ki wiye ginongo ni kwogi olokke dok giromo tic pi Jehovah i yo mapat pat. Jo mogo i kingi gudak ka ma can lutit kwena tye iye. Me lapore, Robert ocoyo ni: “An ki dakona onongo mwakawa tye i kine ka 55 i kare ma waniang ni pud watye ki mot mapol i tic pa Jehovah. Wodwa onongo dong oa woko ki paco, dok bene wape ki lunyodo muteggi ma myero wagwokgi. Wanongo bene ginaleya mo matidi. Atimo curane ci anongo ni ka wacato otwa ci waromo culo banya ma watye kwede dok centene twero gwokowa nio ka anongo pencon. Wawinyo ni i Bolivia, dano ma gimito kwano Baibul pol ata dok wel jami yot kunnu. Pi meno, wamoko tamwa me kobo kunnu. Ngiyo nyo naa ki kwo ma kunnu pe obedo yot. Jami weng onongo nen pat ka iporo ki Kumalo me lobo Amerika. Ento wanongo adwogi maber pi tute man.”





^ ***w15 10/1 pot 32 Lapeny ma Kigamo me Baibul***


LAPENY MA KIGAMO ME BAIBUL



Tika twere me kwo labongo can?

Dano milion mapol gito mwaka ki mwaka macalo adwogi me can malit pien nongo gitye ki neto nyo two. Kadi bed ni i but lobo ka mukene dano gulony ento pol pa dano pud can odiyogi adada. Baibul wacci can obedo gin ma ocako diyo dano wacon dok pud tye ka medde.—Kwan Jon 12:8.

Me giko can, mitte ni loboni lung obed ite gamente acel keken ma twero poko lonyo me lobo-ni marom i cing dano ducu. Gamente ma kit meno bene myero ogik lweny ma tye ka kelo can tutwal-li. Lubanga ocikke me kelo gamente ma kit meno.—Kwan Daniel 2:44.

Anga ma twero jwayo can?

Lubanga ocimo Wode Yecu me loyo dano ducu. (Jabuli 2:4-8) Yecu bilaro jo ma piny obwoyogi dok bijuko uno dano kacel ki tim bwami.—Kwan Jabuli 72:8, 12-14.

Yecu bikelo kuc kacel ki ber bedo i twok lobo lung pien kitito con ni en aye “Laloc ma kelo kuc.” I kare meno, dano ducu ma gibikwo i lobo gibibedo i pacigi, ginongo mit pa tic, dok cam bibedo mapol ata.—Kwan Icaya 9:6, 7; 65:21-23.



Pi ngec mukene, nen dul me 8 i buk, Baibul Mono Ada Pwonyo Gin Ango? ma Lucaden pa Jehovah aye gucoyo

Bene tye nonge i www.jw.org





^ ***w11 8/1 pot 13 Gin Gukuro Meciya***

17. Jon onyutu ni Jabuli 69:4 ocobbe kakare nining?

17 Kitito ni kibidago Meciya labongo tyen lok mo. (Jab. 69:4) Lakwena Jon ocoyo gin ma Yecu owaco ni: “Kono yam pe atiyo i kingi tic ma dano mo mukene pe otiyo, kono pe gitye ki bal, ento koni dong guneno dok gukwero an ki Wora. Ento man otimme wek lok ma gicoyo i cik megi ocobbe kakare, ni, ‘Gikwera nono.’” (Jon 15:24, 25) Pol kare “Cik” cung pi Ginacoya ducu. (Jon 10:34; 12:34) Lok me Jiri nyuto ni kidago Yecu, tutwalle ludito dini pa Lujudaya aye dong gudage matek. Medo i kom meno, Kricito owaco ni: “Lobo pe twero kwerowu, ento okwero an, pien an atuco lok i kome, ni ticce ducu racu.”—Jon 7:7.



^ ***w11 8/1 pot 15 Gin Gunongo Meciya!***

en aye odoko got madit me twok ot. Man Rwot [Jehovah] aye mutimo.” (Jab. 118:22, 23) Yecu onyutu ginacoya man bot lumonene ma gubedo ludini, dok Petero owaco ni meno ocobbe i kom Kricito. (Mar. 12:10, 11; Tic. 4:8-11) Yecu odoko “got me twok ot” me kacokke pa Lukricitayo. Jo ma pe gingeyo Lubanga gukwere woko, ento en ki “bot Lubanga obedo got me wel ma en [Lubanga] oyero.”—1 Pet. 2:4-6.

Gidote dok Giwek ke Niyak!

5, 6. Gin ango ma kitito con dok ocobbe ma lubbe ki doto Meciya?

5 Kitito ni dano ma bedo kacel ki Meciya aye bidote. Daudi oloko calo lanebi ni: “Kadi larema maber atika ma yam ageno, ma ocamo kwonna bene, en aye dok olokke ka timo gin marac i koma.” (Jab. 41:9) Ngat ma camo kacel ki lawote onongo kitamo ni gin gubedo lurem. (Acak. 31:54) Pi meno doto Yecu kit ma Juda Iskariote otimo kwede-ni obedo cwiny marac adada. Kun tito pi kit ma lok ma Daudi oloko macalo lanebi ocobbe kwede, Yecu oloko i kom ngat ma bidote kun waco bot lukwenane ni: “Pe aloko man i komwu ducu; angeyo jo ma dong ayero; ento wek ginacoya ocobbe kakare, ni, ‘Ngat ma camo kwon kacel kweda otingo opunye i koma.’”—Jon 13:18.

6 Kitito ni ngat ma bidoto Meciya kibimiye cekel 30 me ryal—wel ma kicato ki opii! Kun tiyo ki Jekaria 11:12, 13, Matayo onyutu ni gidoto Yecu pi wel lim meno matidi tutwal-li. Ento pingo Matayo dok owaco ni “lanebi Jeremia oloko” pire wa yam con? I kare pa Matayo, buk pa Jeremia nen calo onongo tye mukwongo i kin bukke mogo me Baibul ma bene tye iye buk pa Jekaria. (Por ki Luka 24:44) Juda pe otiyo ki cente man ma en onongo i yo marac-ci, pienni obolo cente meno i ot pa Lubanga ci ocito odene woko.—Mat. 26:14-16; 27:3-10.

 7. Jekaria 13:7 ocobbe nining?

7 Kitito ni kadi wa lupwonnye pa Meciya bene gibiket woko ata. Jekaria ocoyo ni: “Go lakwat, wek romi guket woko ata.” (Jek. 13:7) I Nican 14, 33 K.M., Yecu owaco bot lupwonnyene ni: “I dyewor matin, wun ducu wubitenya woko kena, pien yam gicoyo ni, Abigoyo lakwat, ci romi biket woko ata.” Dok otimme kit meno kikome, pien Matayo omiyo ripot ni “lupwonnyene gubwote [Yecu] guringo woko.”—Mat. 26:31, 56.



^ ***w13 2/1 pot 22-23 Pe Iwek Gin Mo Ogengi Nongo Deyo Ma A Ki Bot Lubanga***


3-5. Deyo ango ma Jehovah telowa iye?

3 Laco Jabuli owaco ma cwinye tek ni Jehovah bimako cinge lacuc dok tele i kabedo me deyo kikome. (Kwan Jabuli 73:23, 24.) Jehovah timo man nining? Ki minigi mot i yo mapat pat. En minigi mot me niang mitine. (1 Kor. 2:7) En miyo bot jo ma giwinyo lokke dok giketo i tic mot me bedo ki wat macok kwede.—Yak. 4:8.

4 Jehovah bene miyo bot luticce deyo me tiyo ticwa me pwony. (2 Kor. 4:1, 7) Ticwa me pwony-nyi kelo deyo. Bot jo ma gitiyo ki mot man me pako Jehovah ki dong konyo jo mukene, Jehovah cikke ni: “Jo ma giketo deyo i koma an bene abiketo deyo i komgi.” (1 Cam. 2:30) Jo magi gibiminigi deyo me bedo ki nying maber ki Jehovah, ki dok bene lutic mukene pa Lubanga gibibedo ka lok maber i komgi.—Car. 11:16; 22:1.

5 Mot ango ma tye anyim pi jo ma ‘gigeno Jehovah, dok gilubo cikke’? Kicikke botgi ni: “En [Jehovah] bimiyi twero me camo lobo; ibineno bene ka gityeko jo marac woko.” (Jab. 37:34) Gin gitye ka kuro mot me kwo ma pe tum ma pe kiromo porone ki mot mo keken.—Jab. 37:29.

“AN PE ALIMO DEYO KI BOT DANO”

6, 7. Pingo jo mapol onongo pe gimito keto niyegi i kom Yecu?

6 Ngo ma twero gengowa nongo deyo ma Jehovah mito miyone botwa? Gin acel aye tero tam pa jo ma pe giworo Lubanga calo gin ma pire tek. Nen kong gin ma lakwena Jon ocoyo i kom luloc i kare ma Yecu pud tye i lobo ni: “Jo mapol ma i kin luloc bene guye en [Yecu], ento pi lworo Luparicayo omiyo pe gituco, wek pe giryemgi woko ki i kacokke; pien gimaro deyo ma dano keto i komgi makato ma Lubanga miyo.” (Jon 12:42, 43) Onongo bedo ber adada ka luloc magi pe guter tam pa Luparicayo calo gin ma pire tek.

7 I acakki me ticce me pwony, Yecu onongo dong oniang wacon gin mumiyo jo mapol pe gibijole kun giketo niye i kome. (Kwan Jon 5:39-44.) Rok me Icrael gubedo ka kuro bino pa Meciya pi mwaki mapol adada. I kare ma Yecu ocako ticce me pwony, jo mukene nen calo guniang ki i lok pa lanebi Daniel ni kare me bino pa Kricito dong oromo. Dwe mapol angec i kare ma Jon Labatija tye ka tito kwena, lwak gubedo ka penye kekengi ni: “Mono en Kricito ma Lubanga oyero?” (Luka 3:15, NW) Kun inongo ni Meciya ma kitye ka kurone-ni onongo dong tye ka pwony i kingi. Ento jo ma gingeyo Cik pe guye en. Me tito tyen lok mumiyo pe guye en, Yecu openyogi ni: “Wun wutwero ye nining, ka ngat acel limo deyo ki bot lawote, ento pe wuyenyo deyo ma a bot Lubanga ma en acel keken?”

8, 9. Kun itiyo ki lapor me dero, nyut kit ma deyo ma a ki bot dano twero balo kwede deyo ma Lubanga miyo.

8 Kit ma deyo ma a ki bot dano twero balo kwede deyo ma a ki bot Lubanga kitwero nyutone ki poro deyo ki dero. Polo tye ki lakalatwe mapol ma giryeny. Oromo bedo ni wii po i kom nino mo ma ineno dan polo i dyerwor ma piny leng adada ci ineno lakalatwe mapol ata. “Lakalatwe bene gitye ki deyo mapatpat” ma gimiyo wabedo ki ur. (1 Kor. 15:40, 41) Ento i boma mukene madongo, inongo mac gurye mapol ma giweko neno lakalatwe tek adada. Pingo? Tika man timme pien dero mac ma tye i teng gudo, bar [lek] tuko madongo, ki gedo maboco gitek nyo gimwonya tutwal kato dero pa lakalatwe woko? Pe! Man timme pien dero mac magi gicok kwedwa dok gimiyo tek tutwal botwa me neno dero me cwec pa Jehovah. Wek wanen jami magi ma gimwonya adada i dan polo-ni, omyero wageng nyo wagwokke ki dero mac magi.

9 I yo acel-li bene, ka onongo miti me nongo deyo ma pe opore tye i cwinywa, ci man twero gengowa me miyo pwoc ki dok yenyo deyo ma Jehovah mito miniwa. Jo mapol pe giye kwena me Ker-ri pien gilworo gin ma luwotgi nyo dano





^ ***fg pot 10-11 Lubanga Tye ki Yub Ango pi Lobo?***


Pwony me 5

Lubanga Tye ki Yub Ango pi Lobo?



 1. Pingo Lubanga ocweyo lobo?

Jehovah omiyo lobo bot dano. Lobo aye obedo pacowa. Pi man, luot mukwongo Adam ki Kawa pe kicweyogi ni gunywal likwayogi gunya gupong polo—Lubanga onongo dong ocweyo lumalaika mapol me kwo i polo. (Yubu 38:4, 7) Pi man, Lubanga oketo laco mukwongo-ni i paradic mamwonya ma kilwongo ni poto me Eden. (Acakki 2:15-17) Jehovah omiyo bot Adam ki likwayone gen me nongo yomcwiny me kwo ma pe tum i lobo.—Kwan Jabuli 37:29; 115:16.

I acakkine, poto me Eden keken aye onongo paradic. Luot mukwongo man onongo myero gupong lobo ki likwayogi. Motmot gin onongo gibiloko lobo ducu doko paradic. (Acakki 1:28) Lobo pe kibibalone. Lobo bibedo paco pa dano matwal.—Kwan Jabuli 104:5.

 2. Pingo lobo pe tye paradic kombeddi?

Adam ki Kawa guturo cik pa Lubanga, pi meno Jehovah oryemogi woko ki i poto me Eden. Gurwenyo paradic woko, dok dano mo dong pe romo dwokone cen. Baibul kikome owacci: “Gimiyo lobo i cing jo maraco.”—Yubu 9:24.—Kwan Acakki 3:23, 24.

Ento Jehovah mono wiye owil pi yubbe mukwongo pi dano? Pe! Jehovah obedo won twer ducu. Pe tye gin mo ma twero loye. (Icaya 45:18) En bidwoko dano me kwo i kit ma en onongo oyubo con.  —Kwan Jabuli 37:11, 34.

 3. Paradic macon-ni kibidwokone nining?

Kibidwoko paradic i lobo i kare me loc pa Yecu calo Kabaka me Ker pa Lubanga. I lweny me Armagedon, Yecu bitelo wi lumalaika pa Lubanga me jwero jo ducu ma gujemo i kom Lubanga. I ngeye, Yecu bitweyo Catan i buc pi mwaka 1,000. Jo pa Lubanga gibibwot pien Yecu aye bitelogi dok bene bigwokogi. Gibibedo ki yomcwiny me kwo nakanaka i Paradic i lobo.—Kwan Niyabo 20:1-3; 21:3, 4.

 4. Pekki mono bigik awene?

Lubanga bikelo agikki i kom lobo man marac-ci awene? Yecu omiyo “lanyut” me kare me agikki. Lobo ma watye ka kwo iye i kareni tye ka keto lyeto matek i kom dano, dok man nyuto ni kombeddi watye ka kwo i kare me “agikki piny.”—Kwan Matayo 24:3, 7-14, 21, 22.

I kare me loc pa Yecu ki i polo macalo kabaka ma loyo wi lobo ducu pi mwaka 1,000, en bigiko pekki woko ducu. (Icaya 9:6, 7; 11:9) Medo i kom ticce macalo Kabaka, Yecu bitic macalo Lalamdog Madit ci motmot bikwanyo bal pa jo ma gimaro Lubanga woko. Man te lokke ni Lubanga bitic ki Yecu me kwanyo two, tiyo, ki dong to.—Kwan Icaya 25:8; 33:24.

 5. Angagi ma gibibedo i paradic ma tye ka bino-ni?

Jo ma gin lugen bot Lubanga keken aye gibibedo i paradic. (1 Jon 2:17) Yecu ocwalo lupwonnyene me yenyo jo mamwol ki me pwonyogi wek gubed jo ma gibinongo cwak pa Lubanga. Kombeddi, dano milion mapol ata dong Jehovah tye ka yubogi me bedo i Paradic i lobo kany. (Jepania 2:3) I Odi me Ker pa Lucaden pa Jehovah, dano gipwonyo kit me bedo luot mabeco, wego ki mege mabeco. Lutino ki ludito ducu ginywako kacel i woro man dok gipwonyo kit ma kwena maber-ri twero bedo me kony botgi.—Kwan Mika 4:1-4.



Pi ngec mukene, nen dul me 3 i buk me Baibul Mono Ada Pwonyo Gin Ango?





^ ***snnw pot 5 Kwo pa Painia***


Wer 140




^ ***ia pot 166-171 En Ogwokogi, Opitogi, Odiyo Cwinye***


17, 18. (a) Ngo ma Yecu opwonyo ki bot wonne ma opite? (b) Pingo onongo mitte ni Yucepu myero oti matek i ticce me payo bao?

17 Go kong cal pa Yecu ka tye ka neno wonne ma tye ka tic. Yecu oketo wange i kom tic mo keken ma Yucepu timo, myero obed ni omaro kero ma wonne tiyo kwede ki kore ma ongwel, diro me tic ki cinge, ki diro me tic ma nen i wange. Gwok Yucepu ocako nyuto ki wode kit me timo jami mogo mayot calo cwero bao wek obed pwot. Myero obed ni opwonyo Yecu ki apokapoka ma tye i kin bao ma en tiyo kwede—me laporre, olam, kworo, nyo jeituni.

18 Yecu onongo ngeyo ni en cing matek ma tongo yat, ywayo, ka payo ci kubo kingi-ni aye cing acel ma otinge dok oyenge wek eling, kacel ki lutinogi mukene-ni ducu dok opitogi ducu kacel ki mingi. Ada, Yucepu ki Maliam onongo gitye ki lutino ma romo abicel ma gitye ka dongo, medo i kom Yecu. (Mat. 13:55, 56) Onongo mitte ni Yucepu oti matek me pito gin ducu.

Yucepu oniang ni konyo jo me ode me dongo watgi ki Lubanga aye obedo gin ma pire tek loyo



19. Yucepu okonyo jo me ode me bedo ki wat macok ki Lubanga nining?

19 Ento Yucepu onongo ngeyo ni gwoko jo me ode me bedo ki wat macok ki Lubanga aye pire tek loyo. Pi meno, en okwanyo kare me pwonyo lutinone ki lok i kom Lubanga Jehovah ki cikke. En ki Maliam kare ki kare gubedo ka tero lutinogi i kacokke pa Lujudaya, ka ma kikwano iye Cik ki dwan malongo ka kitito tyene. Gwok Yecu onongo tye ki lapeny madwong i ngeye, ma Yucepu otemme matek me gamogi. Yucepu bene otero jo me ode i kwer ma timme i Jerucalem. Pi terogi i kwer me Kato, twero bedo ni Yucepu otero cabit aryo i yo me woto wot me mairo 75, ka dok dwogo cen paco.

20. Luwi odi ma gubedo Lukricitayo giromo lubo lanen ma Yucepu oweko nining?

20 Luwi odi ma gubedo Lukricitayo i kare-ni gilubo yo acel-lu. Gin gijalle pi lutinogi, kun giketo pwonyo lutinogi ki lok ada me bedo gin ma pire tek loyo nongo jami me kom. Giyelle ki tekogi ducu me bedo ki woro macalo jo me ot i paco ki dok cwalo lutinogi i cokke kacel ki gure madito. Calo Yucepu, gin gingeyo ni pe tye gin mo maber ma gitwero timone bot lutinogi ma loyo pwonyogi ki lok i kom Jehovah.

“Wabedo ka Yenyi kun Wakumo”

21. Ngo ma onongo timme bot jo me ot pa Yucepu i kare me Kato, dok i nge nino adi ma Yucepu ki Maliam guniang ni Yecu pe?

21 I kare ma Yecu tye ki mwaka 12, Yucepu otero jo me ode i Jerucalem kit ma jwi. Onongo obedo nino me Kato, kare me yomcwiny, dong jo me odi mapol onongo giwoto kacel me cito kunu. Ka dong gicok o ma gineno cere/tur me Jerucalem, jo mapol onongo giwero wer me jabuli me ito malo. (Jab. 120-134) Boma madit man nen calo nongo opong ki dano alip miya mapol ata. I ngeye, jo me odi magi gicako wot me dok cen gang. Nen calo pi jami mapol me atima, Yucepu ki Maliam gutamo ni Yecu bene tye ka wot ki jo mukene-ni, gwok ki wadigi mukene. Nio ma dong guwoto pi nino acel ma Jerucalem odong angec mabor, ka guniang ni Yecu kara pe!—Luka 2:41-44.

22, 23. Ngo ma Yucepu ki Maliam gutimo i kare ma latingi orweny, dok Maliam owaco lok ango i kare ma gunonge?

22 Ki poto cwiny, gin gudok cen ki korgi i Jerucalem. Kong igo kit ma dano onongo dong nok kwede i boma-ni i kare ma gitye ka yenyo latingi. Kono en tye kwene? I nino me adek me yenye, Yucepu mono pe ocako tamo ni tic ma Jehovah omiye me gwoko latin-ni dong oloye woko? Motmot, gucito i ot pa Lubanga. Guyenye kunu nio ka gudonyo ka mo ci gunongo jo ma gukwano matek, ma gingeyo Cik maber gitye gugure kunu dok Yecu onongo tye obedo i kingi! Go kong kit ma cwiny Yucepu ki Maliam okwe kwede!—Luka 2:45, 46.

23 Yecu onongo tye ka winyo lok pa jo mukwano-ni kun penyogi ki lapeny. Co magi gubedo ki ur i kom niango ma latin-ni tye kwede kacel ki lapennye. Lokke ocungo wi Maliam ki Yucepu woko. I lok ma kicoyo i Baibul, Yucepu oling mot. Ento lok pa Maliam miyo waniang kit ma onongo giwinyo kwede: “Latinna, pingo itimowa kit man? Nen woru ki an wabedo ka yenyi kun wakumo.”—Luka 2:47, 48.

24. Baibul nyuto kit ma bedo lanyodo pe yot kwede nining?

24 Dong Lok pa Lubanga tiyo ki lok manok man me niangowa ni bedo lanywal pe obedo gin mayot. Twero keto dano i lyeto kadi bed latinne pe ki roc! Bedo lanyodo i kare man ma lobo tye marac-ci twero kelo ‘kumo,’ ento wege ki mege giromo bedo ki kwe cwiny me ngeyo ni Baibul loko i kom peko ma girwatte kwede.

25, 26. Yecu ogamo lok pa lunyodone nining, dok Yucepu kono owinyo nining pi lok pa wode?

25 Yecu onongo odong cen i kabedo acel keken ma weko en winyo ni etye cok loyo ki Wonne me polo, Jehovah, kun pwonyo lok ma en twero pwonyone i kome. En ogamo lok pa lunyodone i yo macek ni: “Iyenya wunu pingo? Mom ingeyo wunu ni an myero abed i ot a Pappa?”—Luka 2:49, Baibul me leb Lango.

26 Yucepu myero obed ni otamo i kom lok meno tyen mapol. Gwok obedo ki awaka i kom lok meno. En onongo otiyo matek me pwonyo wode-ni me maro Lubanga Jehovah. I kare meno ma en pud awobi, Yecu ongeyo kit ma wego ma lamar bedo kwede, pi wat macok ma gin gubedo kwede ki Yucepu.

27. Macalo wego, mot ango ma itye kwede, dok pingo omyero wi opo i kom lanen pa Yucepu?

27 Ka in macalo wego inyuto bot lutinoni mar dok igwokogi, ci itwero konyogi me neno Jehovah calo Wongi me polo dok miyo gin giniang ni en maro dok gwokogi. I yo acel-lu, ka ngat ma inyomo tye ki lutino ma pe meri, po i kom lanen pa Yucepu ci igwok latin acel acel maber calo ngat ma pire tek. Kony lutino meno me nyiko cok ki Wongi me polo, Jehovah.—Kwan Jo Epeco 6:4.

Yucepu Odiyo Cwinye dok Obedo Lagen

28, 29. (a) Ngo ma lok ma kicoyo i Luka 2:51, 52 onyuto i kom Yucepu? (b) Yucepu okonyo wode me dongo kun medde i ryeko nining?

28 Baibul loko lok manok keken i kom kwo pa Yucepu, ento pire tek me nenone. Wakwano ni Yecu ‘obedo kun winyo’ lunywalle. Wakwano bene ni “Yecu odongo kun medde i ryeko, dok kun medde ki nongo pwoc ki bot Lubanga ki bot dano bene.” (Kwan Luka 2:51, 52.) Lok magi nyuto ngo i kom Yucepu? Nyuto jami mapol. Wapwonyo ni Yucepu omedde ki telo wi jo me ode, pien wode ma pe ki roc obedo ki woro i kome kun bedo i te locce.

29 Wapwonyo bene ni Yecu odongo kun medde ki ryeko. Ngene kene ni Yucepu okonyo Yecu me dongo i yo ma kit man. I kare maca, onongo tye carolok mo ma Lujudaya giworo. Carolok meno pud tye wa i kare-ni dok kitwero kwanone. Carolok-ke waco ni co me rwom ma malo aye twero doko ryek, ento lutic calo lupaa bao, lupur, lutet tet, “pe gitwero poko kin gin matir ki ma pe atir; dok pe gitwero bedo ka ma kiloko iye carolok.” Ento lacen, Yecu onyuto goro pa carolok meno. Macalo awobi, en owinyo tyen mapol ka wonne ma obedo lapac mamwa, opwonye lok i kom “gin matir ki ma pe atir” i wang Jehovah! Labongo akalakala mo, otimme tyen mapol.

30. Yucepu onyuto lanen maber ango bot luwi odi i kare-ni?

30 Watwero neno tic pa Yucepu i dongo pa Yecu. Yecu odongo odoko laco matek ma kome yot, pien kigwoke maber macalo awobi. Medo i kom meno, Yucepu opwonyo wode ki diro me tic cinge. Onongo pe kingeyo Yecu calo wod pa lapa bao keken ento calo “lapac” bene. (Mar. 6:3) Dong pwony pa Yucepu-ni otiyo maber. Luwi odi omyero gubed ki ryeko me lubo lanen pa Yucepu, kun gipwonyo lutinogi me ngeyo kit me timo tic mogo ma miyo gitwero gwokke kengi.

31. (a) Lok ma kicoyo nyuto ngo i kom kare ma Yucepu oto kwede? (Ti ki bok bene.) (b) Lanen ango ma Yucepu oweko botwa me aluba?

31 Ka wao i lok ma kicoyo i Baibul ka ma kibatija iye Yecu ma mwakane romo 30, wanongo ni pe dong kiloko i kom Yucepu matwal. Lok ma tye nyuto ni Maliam onongo dong odoko dako-to i kare ma Yecu ocako kwede ticce me pwony. (Nen bok ma wiye tye ni “Yucepu Oto Awene?”) Ento, tic pa Yucepu odong ma nen ka maleng—lanen maber adada pa wego ma ogwoko jo me ode, dok opitogi, kun timo man nio wa i agikki. Ber mada pi wego mo keken, lawi ot mo keken, nyo Lakricitayo mo keken me lubo lanen me niye pa Yucepu.

Yucepu Oto Awene?


Wangeyo ni Yucepu onongo pud kwo i kare ma Yecu tye ki mwaka 12. I mwaka meno, bulu ma Lujudaya mapol onongo gicako pwonyo tic cing ki bot wongi dok ma gio mwaka 15 nongo dong gitiyo kacel. Myero obed ni Yucepu obedo kwo pi kare mo olo mumiyo opwonyo Yecu me doko lapa bao. Yucepu mono onongo pud kwo i kare ma Yecu ocako ticce me pwony ma dong tye ki mwaka 30? Pe wageno ka onongo pud kwo. Kiloko i kom min Yecu, omegine, ki lumegine ni onongo pud gikwo, ento pe kiloko i kom Yucepu. Kilwongo bene Yecu kicel ni “wod pa Maliam,” pe wod pa Yucepu. (Mar. 6:3) Baibul nyuto ni Maliam onongo dong timo jami ducu pire kene, labongo penyo twero pa cware. (Jon 2:1-5) Meno onongo pe gin ma timme i kare me Baibul nikwanyo ka en obedo da-to. I agikkine ma Yecu dong cok to, en oweko minne i te gwok pa lakwena Jon. (Jon 19:26, 27) Ka onongo Yucepu pud tye kwo, kono onongo Yecu pe otimo meno. Dong, nen calo Yucepu oto ma Yecu onongo pud awobi. Macalo awobi madit loyo ki paco, Yecu omako tic me payo bao ci ogwoko kwede jo me otgi nio wa i kare me batijane.









^ ***ia pot 170 En Ogwokogi, Opitogi, Odiyo Cwinye***

Yucepu Oto Awene?


Wangeyo ni Yucepu onongo pud kwo i kare ma Yecu tye ki mwaka 12. I mwaka meno, bulu ma Lujudaya mapol onongo gicako pwonyo tic cing ki bot wongi dok ma gio mwaka 15 nongo dong gitiyo kacel. Myero obed ni Yucepu obedo kwo pi kare mo olo mumiyo opwonyo Yecu me doko lapa bao. Yucepu mono onongo pud kwo i kare ma Yecu ocako ticce me pwony ma dong tye ki mwaka 30? Pe wageno ka onongo pud kwo. Kiloko i kom min Yecu, omegine, ki lumegine ni onongo pud gikwo, ento pe kiloko i kom Yucepu. Kilwongo bene Yecu kicel ni “wod pa Maliam,” pe wod pa Yucepu. (Mar. 6:3) Baibul nyuto ni Maliam onongo dong timo jami ducu pire kene, labongo penyo twero pa cware. (Jon 2:1-5) Meno onongo pe gin ma timme i kare me Baibul nikwanyo ka en obedo da-to. I agikkine ma Yecu dong cok to, en oweko minne i te gwok pa lakwena Jon. (Jon 19:26, 27) Ka onongo Yucepu pud tye kwo, kono onongo Yecu pe otimo meno. Dong, nen calo Yucepu oto ma Yecu onongo pud awobi. Macalo awobi madit loyo ki paco, Yecu omako tic me payo bao ci ogwoko kwede jo me otgi nio wa i kare me batijane.







^ ***ia dul 19 En Ogwokogi, Opitogi, Odiyo Cwinye***

LAPENY ME ALWODA . . .


	  Yucepu otimo ngo me gwoko jo me ode?



	  Yucepu opito jo me ode nining?



	  Ngo ma nyuto ni Yucepu odiyo cwinye i tic ma Lubanga omiye?



	  I yo ango ma imito ni ilub lanen pa Yucepu?











^ ***sn wer 123 Lukwat Gubedo Mot Bot Dano***


Wer 123

Lukwat Gubedo Mot Bot Dano


(Jo Epeco 4:8)


1. Kony i kwowa, Jehovah miyo,

Lukwat me romine.

Gin gitirowa ki lanengi,

Ginyuto kit me wot.

(CHORUS)

Lub’nga miyo co ma wageno,

Co ma gin lugen ada.

Gin paro pi romine me wel;

Margi pi ticgi ducu.



2. Lukwat ma lumar paro piwa;

Gin gitelo yo mot.

Ka wawane, gikonyowa cang,

Giloko ki kica.

(CHORUS)

Lub’nga miyo co ma wageno,

Co ma gin lugen ada.

Gin paro pi romine me wel;

Margi pi ticgi ducu.



3. Gin gimiyo tira pa Lub’nga,

Wek pe wangak woko.

Gikonyowa kwo i yo pa Rwot,

Watiyo pire jwi.

(CHORUS)

Lub’nga miyo co ma wageno,

Co ma gin lugen ada.

Gin paro pi romine me wel;

Margi pi ticgi ducu.





(Nen bene Ic. 32:1, 2; Jer. 3:15; Jon 21:15-17; Tic 20:28.)




















^ ***sn wer 110 Tic me Aura pa Lubanga***


Wer 110

Tic me Aura pa Lubanga


(Jabuli 139)


1. Ai Rwot, iniang nino ki coona,

Ka abuto ki ka aa malo.

Ingiyo tamma, lok ma tye i cwinya,

Lok me doga, kit me wotta,

ingeyogi.

Inena ma kicweya i mung,

Ineno ka kiribo cogona.

Ineno koma; dulle kicoyo piny.

Apako yoni me aura,

ki tekki.

Ngecci Lubanga dwong ma kelo lworo;

Meno an angeyo ki kwona duc.

Ka awacci colpiny ouma woko,

Ci cwinyi, Lubanga nonga woko.

Akanne kwene tin, Jehovah,

Nyo ayikke, wangi pe onena?

Pe wa ka ma lamal nyo piny i Sheol,

Pe ka ma col nyo i dye nam, pe tye ka mo.



(Nen bene Jab. 66:3; 94:19; Jer. 17:10.)





^ ***w15 8/1 pot 10 Lwod Lok i Kom Mar pa Jehovah***


 3. Gin ango ma twero konyowa me bedo ki gen ni meno Jehovah marowa?

3 Jo ma waloko i komgi malo-ni onongo giye ni Lubanga okonyogi adada i kare me atematema. Wan bene watwero bedo ki gen acel-li. (Jab. 118:6, 7) Pwony man nyamo kit ma mar pa Lubanga nen kwede i (1) cwecce, (2) Lokke, (3) lega, ki dong (4) ginkok. Ka walwodo lok i kom jami mabeco ma Jehovah otimogi, man bikonyowa me dongo pwoc pi mar pa Jehovah.—Kwan Jabuli 77:11, 12.

LWOD LOK I KOM CWEC PA JEHOVAH

 4. Ngo ma wapwonyo ki i lwodo lok i kom cwec pa Jehovah? (Nen cal ma tye i poto karatac 9.)

4 Tika watwero neno kit ma Jehovah marowa kwede ki i kom cwecce? Watwero, pien kit ma Lubanga ocweyo kwede ki jami nyuto marre. (Rom. 1:20) En ocweyo jami ma i lobo-ni i yo ma weko kwo bedo mit dok labongo ayela. Ento, en pe mito ni wakwo keken. Myero wacam wek wamedde ki kwo. Jehovah ocweyo kwayi yen mapat pat i lobo ma gitwero nyako nyiggi me acama. En bene oweko cam tye gin mamit dok kelo yomcwiny bot dano! (Latit. 9:7) Laminwa mo ma nyinge Catherine nongo yom cwiny ki i neno ginacweya, tutwalle i kare me poto kot i lobo Canada. En owaco ni: “Neno jami ducu pud dong mwonya adada—kit ma ature cako twi kwede ki i ngom ki dok kit ma winyi gidwogo kwede ki ma onongo gudak iye, i kingi tye iye lakado nyo akadi ma gicamo cam ki i wang ot me jokon ka ma aketo iye cam pa winyi. Man nyuto ni Jehovah marowa adada pien en weko waneno jami mamwonya kuman.” Wonwa me polo maro cwecce dok mito ni wanong yomcwiny ki iye.—Tic 14:16, 17.





^ ***w11 8/1 pot 11 Gin Gukuro Meciya***

But lok pa lanebi-ni waco ni: “Nia i kare ma lok man cito kwede woko pi roco ki pi gero Jerucalem odoco, nio wa i bino pa dano ma giwiro ma en laker, bibedo mwaka pyerangwen wiye abongwen. Ci gang bibedo mwaka miya angwen ki pyeradek wiye angwen.” (Dan. 9:24, 25)

4 I kare-ni, lutic pa Jehovah gingeyo ni mwaka 49 ki mwaka 434 nyo 483, ma tye i Daniel 9:25 ocakke i 455 K.M.P. i kare ma Kabaka me Percia Aritakcec omiyo twero bot Nekemia me gero Jerucalem. (Nek. 2:1-8) Mwaki 483 ca ogik i mwaka 29 K.M., i kare ma kibatija Yecu me Najaret dok kiwire ki cwiny maleng ci odoko Meciya.—Mat. 3:13-17.*

 5. Lok mene pa lunebi ma wabinenogi?

5 Baibul tye ki lok mogo mapol ma lunebi guloko i kom Meciya. I pwony man wabineno mogo i kingi. Lok pa lunebi-ni tye ma lubbe ki nywalle, kare me tinone ki ditte, ki dong ticce me pwony. Wabipwonyo kit ma lok pa lunebi-ni gucobbe kwede i kwo pa Yecu. Man bijingo niyewa i kom Baibul dok bene nyutiwa ni Yecu aye Meciya ma dano gubedo ka kurone-ni.

Kitito pi Kare me Tinone

 6. Tit kit ma Acakki 49:10 ocobbe kwede.

6 Kitito ni kibinywalo Meciya i kaka pa Juda me Icrael. I kare ma Yakobo tye ka miyo laa bot awobene ma en dong cok to, en owaco ni: “Odoo-ker pe bia ki bot Juda, tal-ker bene pe bia ki ka tyene, nio ka rwode kikome bibino; en aye rok ducu biworo doge.” (Acak. 49:10) Lukwan madongo ma gin Lujudaya onongo gitero ni Yakobo obedo ka lok i kom Meciya. Ento tyen lok me lok pa Yakobo-ni tye ningo? Wangeyo ni en onongo tye ka lok i kom kabaka pien odoo ker nyo tal-ker obedo odoo ma kabaka aye mako me nyuto ni en tye ki twero me loc. Pi meno, lok pa lanebi man nyuto ni kabaka, ma tye ki twero me locci, myero onongo oa ki i kaka pa Juda. I ngom kany, Kabaka me acel me Juda obedo Daudi, Jedekia obedo kabaka me agikkine. Ento lok pa Yakobo-ni onongo loko i kom kabaka ma biloc pi naka. Ma peya kinywalo Yecu, malaika Gabriel owaco ki Maliam ni: “Lubanga [Jehovah] bimiye komker pa kwarone Daudi. En biloyo jo me ot pa Yakobo matwal; kerre pe bigik.” (Luka 1:32, 33) Yecu oa ki i kaka pa Juda dok ki i dog ot pa Daudi. Yecu aye ngat ma oa ki i doggola pa Daudi ma Jehovah ocikke me miye twero me bedo kabaka. Dong Yecu Kricito aye myero obed ngat ma kiloko i kome i Acakki 49:10—Mat. 1:1-3, 6; Luka 3:23, 31-34.

 7. Kinywalo Meciya kwene, dok pingo man onongo pire tek?

7 Kitito ni kibinywalo Meciya i Beterekem. Lanebi Mika ocoyo ni: “In, Beterekem Eprata, in itidi pe iporre me bedo i kin kaka me Juda, dano ma bibedo laloc i Icrael bibino pi an kun a ki i in; acakki me binone obedo con, ma i kare macon mada.” (Mika 5:2) Kitito ni kibinywalo Meciya i boma me Beterekem i Juda, ka ma onongo yam kilwongo ni Eprata. Kadi bed Maliam min Yecu, ki Yucepu ma opito Yecu macalo latinne onongo gibedo i Najaret, cik pa Luroma me cone omiyo gucito i Beterekem, ka ma kinywalo iye Yecu i 2 K.M.P. (Mat. 2:1, 5, 6) Lok pa lanebi man ocobbe i wange nitap!

8, 9. Ngo ma kitito pire con i kom nywalo Meciya kacel ki jami mutimme ingeye lacen?

8 Kitito ni nyako mo ma peya ongeyo laco aye binywalo Meciya. (Kwan Icaya 7:14.) I Icaya 7:14, kiloko con ni “nyako mo ma

^ para. 4 Pi ngec mukene i kom “mwaka miya angwen ki pyerabongwen,” nen Lamed ngec ma tye i buk me Baibul Mono Ada Pwonyo Gin Ango? pot karatac 197-199.




^ ***w16 Julai pot 32 Ngo ma Baibul Waco?***


Ngo Ma Baibul Waco?



Tika dano aye gucako dini?

JO MOGO GITAMO NI dano aye gucako dini; mukene gitamo ni Lubanga tiyo ki dini me nyiko dano cok bote. In itamo ningo?

GIN MA BAIBUL WACO

Tye “dini me ada maleng, ma cilo pe iye i nyim Lubanga Wonwa.” (Yakobo 1:27) Dini maleng, nyo me ada a ki bot Lubanga.

NGO MUKENE MA WAPWONYO KI I BAIBUL

	  Me yomo cwiny Lubanga, dini myero ojenge i kom lok ada me Baibul.—Jon 4:23, 24.



	  Dini ma jenge i kom tam pa dano konye pe dok bedo calo ryemo kor yamo.—Marako 7:7, 8.





Tika mitte ni wabed i dini mo?

ITWERO WACONE NINGO?

	  Eyo



	  Pe



	  Lubo





GIN MA BAIBUL WACO

“Myero watamu kit macalo watwero tugo kwede cwinywa kekenwa i mar ki i tiyo tic mabeco, kun pe waweko cokke kacel.” (Jo Ibru 10:24, 25) Lubanga mito ni jo ma wore myero gucokke kacel macalo gurup ma guyubbe maber.

NGO MUKENE MA WAPWONYO KI I BAIBUL

	  Jo ma giworo Lubanga kacel myero gubed ma gunotte i niye acel.—1 Jo Korint 1:10, 11.



	  Jo ma gitye i dini ma Lubanga cwako myero guribbe kacel ki utmegigi ma i twok lobo ducu.—1 Petero 2:17.







Pi ngec mukene, nen dul me 15 i buk, Baibul Mono Ada Pwonyo Gin Ango? ma Lucaden pa Jehovah aye gucoyo

Bene tye nonge i www.jw.org/ach

ITWERO WACONE NINGO?

	  Eyo



	  Pe

GIN MA BAIBUL WACO

NGO MUKENE MA WAPWONYO KI I BAIBUL

	  Jo ma giworo Lubanga kacel myero gubed ma gunotte i niye acel.—1 Jo Korint 1:10, 11.

Pi ngec mukene, nen dul me 15 i buk, Baibul Mono Ada Pwonyo Gin Ango? ma Lucaden pa Jehovah aye gucoyo

Bene tye nonge i www.jw.org/ach





^ ***fg pot 10-11 Lubanga Tye ki Yub Ango pi Lobo?***


Pwony me 5

Lubanga Tye ki Yub Ango pi Lobo?



 1. Pingo Lubanga ocweyo lobo?

Jehovah omiyo lobo bot dano. Lobo aye obedo pacowa. Pi man, luot mukwongo Adam ki Kawa pe kicweyogi ni gunywal likwayogi gunya gupong polo—Lubanga onongo dong ocweyo lumalaika mapol me kwo i polo. (Yubu 38:4, 7) Pi man, Lubanga oketo laco mukwongo-ni i paradic mamwonya ma kilwongo ni poto me Eden. (Acakki 2:15-17) Jehovah omiyo bot Adam ki likwayone gen me nongo yomcwiny me kwo ma pe tum i lobo.—Kwan Jabuli 37:29; 115:16.

I acakkine, poto me Eden keken aye onongo paradic. Luot mukwongo man onongo myero gupong lobo ki likwayogi. Motmot gin onongo gibiloko lobo ducu doko paradic. (Acakki 1:28) Lobo pe kibibalone. Lobo bibedo paco pa dano matwal.—Kwan Jabuli 104:5.

 2. Pingo lobo pe tye paradic kombeddi?

Adam ki Kawa guturo cik pa Lubanga, pi meno Jehovah oryemogi woko ki i poto me Eden. Gurwenyo paradic woko, dok dano mo dong pe romo dwokone cen. Baibul kikome owacci: “Gimiyo lobo i cing jo maraco.”—Yubu 9:24.—Kwan Acakki 3:23, 24.

Ento Jehovah mono wiye owil pi yubbe mukwongo pi dano? Pe! Jehovah obedo won twer ducu. Pe tye gin mo ma twero loye. (Icaya 45:18) En bidwoko dano me kwo i kit ma en onongo oyubo con.  —Kwan Jabuli 37:11, 34.

 3. Paradic macon-ni kibidwokone nining?

Kibidwoko paradic i lobo i kare me loc pa Yecu calo Kabaka me Ker pa Lubanga. I lweny me Armagedon, Yecu bitelo wi lumalaika pa Lubanga me jwero jo ducu ma gujemo i kom Lubanga. I ngeye, Yecu bitweyo Catan i buc pi mwaka 1,000. Jo pa Lubanga gibibwot pien Yecu aye bitelogi dok bene bigwokogi. Gibibedo ki yomcwiny me kwo nakanaka i Paradic i lobo.—Kwan Niyabo 20:1-3; 21:3, 4.

 4. Pekki mono bigik awene?

Lubanga bikelo agikki i kom lobo man marac-ci awene? Yecu omiyo “lanyut” me kare me agikki. Lobo ma watye ka kwo iye i kareni tye ka keto lyeto matek i kom dano, dok man nyuto ni kombeddi watye ka kwo i kare me “agikki piny.”—Kwan Matayo 24:3, 7-14, 21, 22.

I kare me loc pa Yecu ki i polo macalo kabaka ma loyo wi lobo ducu pi mwaka 1,000, en bigiko pekki woko ducu. (Icaya 9:6, 7; 11:9) Medo i kom ticce macalo Kabaka, Yecu bitic macalo Lalamdog Madit ci motmot bikwanyo bal pa jo ma gimaro Lubanga woko. Man te lokke ni Lubanga bitic ki Yecu me kwanyo two, tiyo, ki dong to.—Kwan Icaya 25:8; 33:24.

 5. Angagi ma gibibedo i paradic ma tye ka bino-ni?

Jo ma gin lugen bot Lubanga keken aye gibibedo i paradic. (1 Jon 2:17) Yecu ocwalo lupwonnyene me yenyo jo mamwol ki me pwonyogi wek gubed jo ma gibinongo cwak pa Lubanga. Kombeddi, dano milion mapol ata dong Jehovah tye ka yubogi me bedo i Paradic i lobo kany. (Jepania 2:3) I Odi me Ker pa Lucaden pa Jehovah, dano gipwonyo kit me bedo luot mabeco, wego ki mege mabeco. Lutino ki ludito ducu ginywako kacel i woro man dok gipwonyo kit ma kwena maber-ri twero bedo me kony botgi.—Kwan Mika 4:1-4.



Pi ngec mukene, nen dul me 3 i buk me Baibul Mono Ada Pwonyo Gin Ango?





^ ***sn wer 15 Ginacweya Nyutu Deyo pa Jehovah***


Wer 15

Ginacweya Nyutu Deyo pa Jehovah


(Jabuli 19)


1. Jehovah Rwot, an angeyo maber.

Dul lacer gitito pi deyoni.

Gitito pire dye ceng ki dye wor

Gimiyo ngec bot jo duc ma gimwol.

Gitito pire dye ceng ki dyewor

Gimiyo ngec bot jo duc ma gimwol.

2. In icweyo ceng ki dwe ki lacer.

I keto wang cor pa nam madongo.

Waneno cwec me aura malo.

Watye ki ur ni ipo pi dano.

Waneno cwec me aura malo.

Watye ki ur ni ipo pi dano.

3. Cikki duc ber, dok pwonyi tye atir.

I poyo wiwa nino ki nino.

Gimiyo ryeko ma kato jabu.

Walubu cikki wamoko iye.

Gimiyo ryeko ma kato jabu.

Walubu cikki, wamoko iye.



(Nen bene Jab. 12:6; 89:7; 144:3; Rom. 1:20.)





^ ***ia pot 172-176 “Dong Aye”***


 1. Tit arem me cola ma Marita obedo kwede ki pingone.

MARITA onongo twero goyo cal ka ma kikano iye kom omine, i goro ma kicego doge ki got. Arem me cola onongo tye ma oketo kome mapek calo got meno. En onongo pe twero ye ni omine me amara Lajaro dong pe. Nino angwen nicakke ma kwone otum kwede-ni onongo opong ki koko, bino pa welle, ki lok me temo kweyo cwinygi.

2, 3. (a) Neno Yecu romo bedo ni ogudo Marita nining? (b) Lok ma pire tek ma Marita oloko onyuto ngo i kome?

2 Ento man, ngat ma ocung i nyim Marita, obedo larem Lajaro matek adada. Neno Yecu nen calo omedo arem cwinye ameda, pien Yecu kene ki i lobo-ni aye onongo obedo ngat ma twero laro omine. Kadi bed kit meno, en onongo kwe cwiny mo olo i bino pa Yecu botgi i latin taun me Betania ma tye i bad cere. I dakika manok ma gitye kacel kwede, en owinyo maber doki pi neno kica ma onongo nen i wange, ki par ma en nyuto ma cuko cwiny kare ducu. Yecu openye lapeny ma okonye me keto tamme i kom niyene ki nicer. Lok i kingi omiyo Marita owaco lok mo ma pire tek loyo lok mo keken ma en oloko: “Aye ni in i Kricito ma Lubanga oyero, Wod pa Lubanga, ma bino i lobo.”—Jon 11:27.

3 Kit ma lok man nyuto kwede, Marita onongo obedo dako ma niyene tek. Lok manok ma Baibul loko i kome miyowa pwony madit ma twero konyowa me jingo niyewa. Me neno kit ma man twere kwede, kong wanenu lok mukwongo i kom Marita i Baibul.

‘Cwinye Ongabbe’

 4. I yo ango ma Marita ki omine ki laminne gubedo pat kwede macalo jo me ot, dok watgi ki Yecu onongo tye nining?

4 Dwe mogo angec Lajaro onongo pud tye ma kwo dok maber. Welo mo ma pire tek Yecu Kricito, onongo cok limo ganggi ma tye i Betania. Lajaro, Marita, ki Maliam onongo gubedo omego ki lumego ma dong gidito ento gin adek-ki ducu pud gibedo i gang acel. Lukwed lok mukene gitamo ni twero bedo ni Marita aye obedo ladit loyo ki i kin gin adek-ki, kit ma en aye nen calo obedo ngat ma welo onongo bino i cinge dok kine mogo kilwongo nyinge mukwongo. (Jon 11:5) Pe tye yo mo me ngeyo ka ngat acel ki i kingi kong onyomme con. Meno dong pe pire tek, gin ma tye aye ni gin gubedo lurem Yecu macok mada. I kare me ticce me pwony i lobo Judaya, ka ma en orwatte iye ki aunauna ki gero matek, Yecu obedo i gang pa jo magi. Labongo akalakala mo, en obedo ki pwoc pi kuc ki kony ma gin gumiye.

5, 6. (a) Pingo tic omako kom Marita tutwal i kare ma Yecu obino ka lim? (b) Ngo ma Maliam otimo i kare ma Yecu obino ka limogi?

5 Marita onongo tamo pi gwoko welle ki ber bedogi i pacogi. En onongo obedo dano ma latic matek ma kare ducu nongo tye ka tic. Kadi wa i limo pa Yecu i ganggi, en obedo ka tic. Manok keken, en ocako yub magwar me tedo wit cam mapat pat pi welone me awora ki gwoko jo mukene ma en owoto kwedgi. I kare ca, gwoko welle onongo pire tek mada. Ka welo oo, onongo kijolo ki noto lemme, kikwanyo war tyene, ci kilwoko tyene, ka dong kiwiro wiye ki moo makur. (Kwan Luka 7:44-47.) Madok i kom lok me kabuto ki cam, yubbe ducu onongo kicobo maber.

6 Tic me yubbe pi bino pa Yecu onongo omako kom Marita ki Maliam mada. Maliam, ma kine mukene kitamo ni maro nongo pwonye tutwal-li myero obed ni kong okonyo laminne i acakki. Ento i kare ma Yecu obino, jami olokke woko. Yecu oneno kare meno calo kare me miyo pwony. En otiyo ki kare meno maber me miyo pwony bot jo ma tye! Yecu pe obedo calo ludito dini me kare ca, en obedo ki woro i kom mon dok opwonyogi i kom Ker pa Lubanga, ma meno aye obedo cwiny lokke madit. Maliam oneno ni kare man myero pe okate, en obedo ka nget Yecu kun winyo lok ducu.

7, 8. Pingo cwiny Marita ocako wang, dok en oloko doge nining?

7 Watwero goyo kit ma cwiny Marita ocako wang kwede. Kit ma wit cam me ateda kacel ki jami mukene me atima pi welo onongo pol-li, paro pi lok man okwanyo tamme woko ki i lok mukene. I kare ma tye ka witte kany ki kuca, en oneno laminne obedo mot ma pe tye ka konye. Man kono omiyo en ocako nyuto wang cwinye? Pe twero bedo me ur ka onyuto cwer cwiny. En onongo pe twero timo jami magi kene labongo kony!

8 Motmot, Marita onongo dong pe twero diyo cwinye. En ongolo lok pa Yecu, kun waco ni: “Ladit, pe iparo ni lamera oweka atye ka tic kena? Wac bote wek okonya.” (Luka 10:40) Man obedo lok madit mada. Lugony leb mapol gigonyo lapeny meno ni: “Rwot, in pe iparo . . . ?” Ci olego Yecu ni opwony wi Maliam, ni olok bote ki twero wek odok cen ka tic.

9, 10. (a) Yecu ogamo lok pa Marita nining? (b) Wangeyo nining ni Yecu pe onongo tye ka cayo tic matek pa Marita?

9 Lagam pa Yecu twero bedo ni ocungo wi Marita mada, kit ma ocungo wi jo mapol ma gubedo ka kwano Baibul cakke con. En owaco ni: “Marita, Marita, ibedo ki tam mapol, cwinyi ongabbe pi jami mapol, ento tye gin acel keken ma mitte. Maliam oyero dul maber ma pe gibikwanyo woko ki bote.” (Luka 10:41, 42) Ngo ma Yecu onongo tye ka wacone? En onongo mono tye ka wacci Marita maro jami me kom ma loyo maro Jehovah? En mono onongo tye ka cayo ticce matek me yubo cam mamit?

10 Pe. Yecu oneno ka maleng ni tam pa Marita onongo pe rac. Medo i kom meno, en pe otamo bene ni cam mapol apola onongo rac. En obedo tye i “karama madit” ma Matayo otedo pire. (Luka 5:29) Cam ma Marita tye ka tedone aye onongo pe obedo lok madit i cawa meno; ento, ngo ma en tero calo gin ma pire tek aye. En onongo olungo tamme woko ducu i tedo wit cam mapol ma oweko tamme pe obedo i gin ma pire tek loyo. Gin ma pire tek ango?

Yecu obedo ki pwoc pi cwiny me gwoko welo ma Marita obedo kwede, dok en ongeyo ni Marita onongo pe tye ki tam marac



11, 12. Yecu otiro tam pa Marita i yo me mar nining?

11 Yecu, Wod pa Lubanga Jehovah ma en ocweyo en kikome, onongo tye i paco pa Maritagi pi pwonyo lok me ada. Pe tye gin mo ma onongo pire tek loyo, kadi wa cam mamit kacel ki yubbe-ni ducu. Cwiny Yecu onongo pe yom ni Marita tye ka weko kare maber me jingo niyene tye ka kato, ento oweko ni en aye omok tamme.* Meno gire onongo kwako en, ento pe onongo ber bot Marita me lego Yecu ni odi Maliam wek en bene okeng winyo pwony.

12 Pi meno, Yecu otiro tam pa Marita, onwoyo lwongo nyinge ki dwan me mar wek cwinye opye, kun tito bote ni pe owek ‘cwinye ongabbe pi jami mapol.’ Cam mo manok, cam acel nyo aryo mo keken romo, tutwalle ka karama me lok pa Lubanga bene tye. Yecu onongo pe twero kwanyo “dul maber” ma Maliam oyero ma obedo nongo pwony ki bot Yecu!

13. Pwony ango ma watwero nongone ki i yo ma Yecu otiro kwede tam pa Marita?

13 Lok ma otimme i kin lumego aryo-ni tye ki pwony madit bot jo ma lubo kor Kricito i kare-ni. Pe omyero wawek gin mo okwany tamwa woko ki i “lok me cwiny.” (Mat. 5:3) Ber gire me bedo ki cwiny me tic matek, nyo me gwoko wele calo Marita, ento omyero pe wawek ‘cwinywa ongabbe’ pi jami ma pigi pe tek calo lok kom gwoko welle, ma weko wakeng jami ma pigi tego. Wan waribbe ki luworo luwotwa, pe pi camo cam keken ento pi cuko cwinywa kekenwa ki poko mot mogo me cwiny. (Kwan Jo Roma 1:11, 12.) Kadi wa cam manok twero miyo nino ma kit meno bedo me cuko cwiny.



^ para. 11 I kare pa Lujudaya me cencwari me acel, mon onongo pe gibedo i lok madok i kom kwan. Pwonygi onongo polle dok i kom tic me paco. En aye oromo bedo ni omiyo Marita oneno ni pat mada pi dako me bedo ka nget lapwony mo pi nongo pwony.






^ ***sn wer 73 Wumarre Matek ki i Cwinywu***


Wer 73

Wumarre Matek ki i Cwinywu


(1 Petero 1:22)


1. Mar myero oa i cwinywa,

Ka ma mar cakke ki iye;

Miyo wabedo lukica

Bot utmegiwa duc.

Wan wayenyo yo me nyutu

Mar ma nongo watye kwede,

Waporo ber pa Lubanga,

Ki nyutu mar mewa.

Wamarre i lok ki tic,

Kun wakonyo jo ma mito kony,

Waweko ber

telo yo Ka teke kare onen.

Wanyutu woro ki deyo;

Watimo kica kare duc.

Wakano rac pa utmego.

Wabibedo lugen i,

Gwoko notewa naka.

2. Ka marwa tye matek mada,

Ci pe wabikeco oyot;

Miyo wan wabedo ki gen

I kom utmegiwa.

Wan wamako, lurem maber;

Kun wanyutu pwoc i kinwa.

Wacokke kacel ki yomcwiny,

Pi medo kerowa.

Wabalo nino ducu;

Lok labongo tam turo cwiny jo.

Pi man myero

wanyut mar Bot jo ma Rwot marogi.

Wabibedo lurem matwal,

Kun bene wajingo watwa.

Wek mar obed lanyut meri.

Mi pak bot Lubanga ki,

Poro mar pa Jehovah.



(Nen bene 1 Pet. 2:17; 3:8; 4:8; 1 Jon 3:11.)














^ ***snnw pot 3 Jehovah En Nyingi***


Wer 138




^ ***w11 5/1 pot 18-19 Anga Ma Pire Tek Loyo I Kwoni?***

1, 2. Ka odok i lok me larre pi ngat acel acel, pingo ngeyo nying Jehovah keken pe romo?

TWERO bedo ni acakki ni me neno nying Jehovah obedo i kare ma kinyuto boti ki i Jabuli 83:18. Man nen calo oweko ibedo ki ur i kare ma ikwano lok man: “Wek dano gunge ni, in ma nyingi Jehovah, in keni aye Ngat Mamalo Loyo i wi lobo-ni ducu.” Dong cakke i kare meno, ibedo ka tic ki wang Baibul acel-lu labongo akalakala me konyo jo mukene wek gunge Lubangawa ma lamar-ri, Jehovah.—Rom. 10:12, 13.

2 Kadi bed pire tek ni dano myero gunge nying Jehovah, ngeyo nyinge keken pe romo. Nen kong kit ma laco Jabuli onyutu kwede lok mukene ma pire tek wek walarre i kare ma en waco ni: “In keni aye Ngat Mamalo Loyo i wi lobo-ni ducu.” Ada, Jehovah aye Ngat ma pud dong pire tek loyo i polo ki lobo lung. Macalo Lacwe jami ducu, en tye ki twero me waco ni cwec ducu myero gumine ite locce. (Yabo 4:11) Dong pi tyen lok mupore, mitte ni myero wapenye kekenwa ni, ‘Anga ma pire tek loyo i kwona?’ Pire tek ni myero wangi matut lagamwa pi lapeny man!



^ ***fg pot 14-15 Ker pa Lubanga Obedo Gin Ango?***


Pwony me 7

Ker pa Lubanga Obedo Gin Ango?



 1. Ker pa Lubanga obedo gin ango?

Ker pa Lubanga obedo gamente ma tye i polo. Bileyo ka wang gamente mukene-ni dok bimiyo kitiyo miti pa Lubanga i polo ki lobo. Obedo kwena maber me ngeyo ni Lubanga bitic ki Ker-re i yo meno. Cokcok-ki Ker pa Lubanga bicobo miti pa dano pi gamente maber. Gamente meno bikelo wat maber i kin dano ducu me lobo.  —Kwan Daniel 2:44; Matayo 6:9, 10; 24:14.

Ker myero obed ki kabaka. Jehovah ocimo Wode, Yecu Kricito, me bedo Kabaka me Ker-re.—Kwan Niyabo 11:15.

 2. Pingo Yecu aye Kabaka maber loyo?

Wod pa Lubanga aye Kabaka maber loyo pien en lakica, dok en cung pi gin matir. (Jon 1:14) Medo i kom meno, en tye ki teko ma twero tic kwede me konyo dano pien en biloyo lobo ki i polo. I nge cero Yecu, en odok cen i polo, ci obedo piny ka kuro twero me loc i ka nget Jehovah ki tung acuc. (Jo Ibru 10:12, 13) Lacen, Lubanga omine twero me cako loc.—Kwan Daniel 7:13, 14.

 3. Angagi ma gibiloc kacel ki Yecu?

Gurup pa lwak ma kilwongogi ni “jo maleng” aye gibiloc kacel ki Yecu i polo. (Daniel 7:27) Jo maleng ma gin lugen ma kiyerogi mukwongo aye lukwena pa Yecu. Jehovah pud tye ka medde ki yero co ki mon ma gin lugen ma gitye jo maleng wa i kare-ni. Calo Yecu, kicerogi ki kom me cwiny.—Kwan Jon 14:1-3; 1 Jo Korint 15:42-44.

Dano adi ma gicito i polo? Yecu olwongogi ni “romi manok.” (Luka 12:32) Welgi ducu tye 144,000. Gin bene gibiloyo lobo kacel ki Yecu.—Kwan Niyabo 14:1.

 4. Ngo mutimme i kare ma Yecu ocako locce?

Yecu ocako loc calo Kabaka me Ker-ri i mwaka 1914.* Mukwongo en obolo Catan kacel ki lumalaikane piny i lobo. Akemo madwong omako Catan ci en ocako kelo can i wi lobo ducu. (Niyabo 12:7-10, 12) Cakke i kare meno, can ma dano gitye ka denone omedde adada. Lweny, kec, two gemo, ki oyengyeng gitye but ‘lanyut’ ma cimo ni Ker-ri cokcok-ki bicako loyo lobo.—Kwan Luka 21:7, 10, 11, 31.

 5. Gin ango ma Ker pa Lubanga tye ka cobone dok bicobone?

Ma lubbe ki kwena ma kitye ka titone i lobo ducu-ni, Ker pa Lubanga dong tye ka guro lwak dano mapol ata ma gia ki i lobe mapatpat. Dano milion mapol ma gin lugen gitye ka mine me bedo i te loc pa Kabaka Yecu. Ker pa Lubanga bigwoko jo meno i kare me tyeko yub maraco me lobo-ni. Dong dano ducu ma gimito nongo adwogi maber ki i Ker pa Lubanga myero gupwony kit me bedo luwiny kun gimine i te loc pa Yecu.—Kwan Niyabo 7:9, 14, 16, 17.

I kare me mwaka 1,000, Ker-ri bimiyo miti pa Lubanga pi dano cobbe kakare. Lobo-ni lung bilokke doko paradic. I agikkine, Yecu bidwoko Ker i cing Wonne. (1 Jo Korint 15:24-26) Tika ingeyo ngat mo ma itwero tite lok i kom Ker pa Lubanga?—Kwan Jabuli 37:10, 11, 29.



Pi ngec mukene, nen dul me 8 ki 9 i buk, Baibul Mono Ada Pwonyo Gin Ango?



^ para. 12 Pi ngec mukene i kom lok pa lunebi me Baibul ma kwako mwaka 1914, nen pot karatac 215-218 i buk me Baibul Mono Ada Pwonyo Gin Ango?

Pi ngec mukene, nen dul me 8 ki 9 i buk, Baibul Mono Ada Pwonyo Gin Ango?



^ para. 12 Pi ngec mukene i kom lok pa lunebi me Baibul ma kwako mwaka 1914, nen pot karatac 215-218 i buk me Baibul Mono Ada Pwonyo Gin Ango?

Pi ngec mukene, nen dul me 8 ki 9 i buk, Baibul Mono Ada Pwonyo Gin Ango?



^ para. 12 Pi ngec mukene i kom lok pa lunebi me Baibul ma kwako mwaka 1914, nen pot karatac 215-218 i buk me Baibul Mono Ada Pwonyo Gin Ango?






^ ***sn wer 111 En Bilwongo***


Wer 111

En Bilwongo


(Yubu 14:13-15)


1. Kwo, obedo calo lopwu, nen tin,

Ci rweny woko orwone.

Wan macalo dano warweny oyot,

Kumu, pig wang dong korwa.

Ka dano oto, twero kwo doki?

Winy cikke pa Lubanga:

(CHORUS)

En bilw’ngo; Luto bigamo.

Gibikwo pi lok doge.

Pire bibedo mitte

Pi tic me cinge gire.

Dong bed ki niye, pe iur,

Lubanga weko wacung.

Dok wabikwo pi naka,

Wan macalo tic cinge.



2. Lurem Lub’nga, kadi bed gin guto,

Pe kiwekogi woko.

Jo ma gitye i tam pa Lubanga,

Kibicerogi woko.

Wabineno ber pa kwo i yo duc:

Kwo i paradic naka.

(CHORUS)

En bilw’ngo; Luto bigamo.

Gibikwo pi lok doge.

Pire bibedo mitte

Pi tic me cinge gire.

Dong bed ki niye, pe iur,

Lubanga weko wacung.

Dok wabikwo pi naka,

Wan macalo tic cinge.





(Nen bene Jon 6:40; 11:11, 43; Yak. 4:14.)





^ ***ia pot 176-179 “Dong Aye”***


Omego ma Oto ci Okwo

14. Pingo watwero bedo labongo akalakala mo ni Marita oweko lanen maber i jolo tira?

14 Marita tika oye tira pa Yecu ci onongo pwony ki iye? Wangeyo ni onongo. Lakwena Jon, i kare ma tye ka lok i kom omin Marita, owaco ni: “Yecu yam maro Marita ki laminne ki Lajaro.” (Jon 11:5) Dwe mapol onongo okato i nge limo pa Yecu i Betania ma kitito malo-ni. Ngene kene ni, Marita pe obedo ka ling alinga ki dano; pe okudo akemo i iye i kom Yecu pi tira ma en omiye. En ojolo tira ma kimiye. I lok meno bene, en omiyo lanen maber me niye botwa, pien nga ki i kinwa ma pe kimiye tira manok i kine mukene?

15, 16. (a) Gin ango Marita nen calo otimo i kare ma kom omine odoko lit? (b) Pingo gen pa Marita ki pa Maliam pe ocobbe?

15 I kare ma kom omine odoko lit, tic me gwoko omine omako Marita matek. En otimo jami ducu ma en twero wek latwo owiny maber ber ki me konye wek ocang. Kadi bed kit meno, two pa Lajaro omedde ameda. I kare me twone ducu, lumegine gubedo ka ngete pi miye kony. Kare ki kare, myero obed ni Marita obedo ka neno wang omine ma arem oketo woko, kun po pi mwaki mapol me kwogi kacel ki dong yomcwiny ki kumo ma gunywako kwede kacel!

16 I kare ma Lajaro onongo nen calo obito woko, Marita ki Maliam gucwalo kwena bot Yecu. En onongo tye ka pwony i kabedo mo ma tero nino aryo me wot. Gucwalo lok macek ni: “Rwot ngat ma yam imaro kome lit.” (Jon 11:1, 3) Gin onongo gingeyo ni Yecu maro omingi, dok onongo gitye ki niye ni en obitimo gin mo keken me konyo lareme. Tika gumoko i gengi ni Yecu twero o ma gin mo peya otimme? Ka kumeno, ci gengi–ni pe ocobbe. Lajaro oto woko.

17. Ngo ma omiyo wi Marita ocung, dok en otimo ngo i kare ma owinyo ni Yecu cok o i bomagi?

17 Marita ki Maliam gukoko omingi kun giyubo yub me yik kacel ki jolo welle mapol ma gibino ki i Betania ki kabedo ma orumo ngete. Ento, lok ma kiwinyo i kom bino pa Yecu obedo pe. Wi Marita oromo bedo ni ocung woko ma kare woto ki kato. Motmot, nino angwen okato i nge to pa Lajaro, Marita owinyo ni Yecu dong pe tye mabor ki bomagi. Kit ma en pe bedo mot-ti, kadi wa i cawa me kumo, Marita ogware malo labongo waco ki Maliam, orune me rwatte ki Yecu.—Kwan Jon 11:18-20.

18, 19. Marita onyuto gen ango, dok ngo ma omiyo niyene obedo matek?

18 I kare ma Marita oneno Yecu, en owaco lok ma onongo tye ka tono cwinye ki cwiny Maliam pi nino mapol: “Rwot, kono nene itye kany, kono omera pe oto.” Ento gen ki niye pa Marita pe orweny. En omedo ni: “Dok koni angeyo ni gin ducu ma ilego ki bot Lubanga, Lubanga bimiyi.” Cutcut Yecu owaco lok me jingo niyene: “Omeru bicer.”—Jon 11:21-23.

19 Marita otamo ni Yecu onongo tye ka lok i kom nicer ma bibino i anyim, pi meno en ogamo ni: “Angeyo ni en bicer i cer me nino me agik[-ki].” (Jon 11:24) Niyene i kom pwony meno onongo tek mada. Lutela dini pa Lujudaya ma kilwongogi ni Lucadukayo onongo pe giye ni nicer tye, kadi bed meno obedo pwony ma tye ka maleng i ginacoya. (Dan. 12:13; Mar. 12:18) Marita onongo ngeyo gire ni Yecu opwonyo i kom nicer dok ocero wa dano kadi bed ni ngat mo ki i kingi onongo pe orii i lyel calo Lajaro. En onongo pe ngeyo gin ma obitimme i cawa meno.

20. Tit tyen lok ma pire tek ma Yecu oloko ma kicoyo i Jon 11:25-27, ki tyen lok pa lagam pa Marita.

20 Yecu oloko lok mo ma pire tek mada: “An nicer ki kwo.” Ada, Lubanga Jehovah omiyo ki Wode teko me cero dano i wi lobo ducu i kare me anyim. Yecu openyo Marita ni: “In iye man?” Ci en omiyo lagam ma kiloko iye i acakki me dul man. En onongo tye ki niye ni Yecu obedo Kricito, nyo Meciya, ni en obedo Wod pa Lubanga Jehovah, dok ni en aye obedo ngat ma lunebi guloko pire con ni obibino i lobo.—Jon 5:28, 29; kwan Jon 11:25-27.

21, 22. (a) Yecu onyuto ton cwinye pi lukumo nining? (b) Tit kong kit ma cer pa Lajaro obedo kwede.

21 Lubanga Jehovah ki Wode, Yecu Kricito, tika gitero niye calo pa Marita-ni calo gin ma pire tek? Gin ma otimme i nge lokgi miyo lagam-me ka maleng. Marita ongweco me lwongo laminne. I ngeye, en oneno ni cwiny Yecu oton matek mada i kare ma tye ka lok ki Maliam ki lukumo mukene mapol ma gitye kwede. En oneno ka pig wange oton i kare ma tye ka nyuto arem cwinye pi lit pa to. En owinyo ka Yecu waco ni omyero kingil kidi woko ki dog boro ka ma kikano iye kom omine.—Jon 11:28-39.

22 Wi Marita tiko ngwec cawa ducu, pi meno en okwero woko kun waco ni kome myero obed ni tye ma ngwe pien dong orii nino angwen kulu. Yecu opoyo wiye ni: “Nakanen pe awacci ni, ka iye, ci ibineno deyo pa Lubanga?” En oye, omiyo en oneno deyo pa Lubanga Jehovah. I cawa meno cut, Jehovah omiyo teko bot Wode me cero Lajaro! Tam kong kit ma gin ma otimme-ni omoko kwede i wi Marita pi kare me kwone ducu: I kare ma Yecu olwongo Lajaro ni, “Lajaro, katti woko!”; gin gucako winyo gin mo ka tye ka yelle i boro ka ma kikano iye kom Lajaro i kare ma en tye ka a malo, ci guneno ka en bino mot mot i dog boro, ma kome kiboyo woko ki bongo; Yecu owaco ni “wugonye, wuweke ociti.” Ngene kene ni yomcwiny omiyo Marita ki Maliam gungweco gupoto i kor omingi. (Kwan Jon 11:40-44.) Arem cwiny ma onongo tye i cwiny Marita-ni orweny woko!

23. Ngo ma Jehovah ki Yecu gimito timone piri, dok ngo ma omyero itim?

23 Gin ma otimme man nyuto ni cer pa jo muto pe obedo lek mo ata; Nicer obedo pwony me kwe cwiny ma tye i Baibul dok lok me tekwaro bene moko. (Yubu 14:14, 15) Jehovah ki Wode gimaro miyo mot pi niye, kit ma gutimo kwede i kom Marita, Maliam, ki Lajaro. Mot ma kit man bibedo piri ka idongo niye matek.

“Marita Obedo ka Poko Cam”

24. Baibul miyowa lok me agikki ango i kom Marita?

24 Baibul oloko i kom Marita dong kicel keken. Man obedo i cabit me agikki me kwo pa Yecu i lobo. Yecu onongo ngeyo peko madit ma tye ka kure i anyim, pi meno en dok oyero me bedo i gang pa lareme i Betania. Ki kunu, en onongo biwoto wot pi mairo aryo me cito i Jerucalem. Yecu ki Lajaro onongo gitye ka cam i gang pa Cimon ma ladobo, kany aye wanongo iye lok me agikki i kom Marita ni: “Marita obedo ka poko cam.”—Jon 12:2.

25. Pingo kacokke pa Lukricitayo me kare-ni gitye ki mot me bedo ki mon macalo Marita?

25 Dako ma latic matek man kite enu! I kare ma Baibul okwongo lok i kome, en onongo tye ka tic, i kare ma Baibul giko lok i kome en onongo pud tye ka tic, ma tye ka yelle ki tekke ducu me cobo jami ma mitte pi jo ma tye. Kacokke pa Lukricitayo i kare-ni bene gitye ki mot madit me bedo ki mon macalo Marita, ma cwinygi ber dok giparo pi dano, ma kare ducu giketo niyegi i tic ki jalle pi konyo jo mukene. Marita kono omedde ki bedo kit meno? Nen calo omedde kumeno. Ka obedo kumeno, ci niyene myero obed ni okonye me kanyo peko ma tye anyim.

26. Ngo ma niye pa Marita okonye me timone?

26 I nge nino manok keken, Marita okanyo cola me to pa Yecu. Medo i kom meno, Luparicayo ma guneko Yecu onongo gumoko tamgi me neko Lajaro bene, kit ma cerre onongo tye ka jingo niye pa jo mapol. (Kwan Jon 12:9-11.) Ngene kene ni, motmot to opoko kin Marita ki omine ki laminne me amara. Pe wangeyo awene ma meno otimme kwede, ento gin acel ma waromo bedo iye labongo akalakala aye ni: Niye pa Marita okonye me ciro can wa i agikki. Meno aye omiyo ber bot Lukricitayo me kare-ni me lubo lanen me niye pa Marita.





^ ***ia dul 20 “Dong Aye”***

LAPENY ME ALWODA . . .


	  Ngo ma watwero pwonyone ki i tira ma Yecu omiyo bot Marita?



	  I yo ango ma Marita onyuto cwiny me jolo welo, ki tic matek?



	  Marita onyuto niye matek nining?



	  I yo ango ma in imito ni ilub niye pa Marita?











^ ***snnw pot 8 Dero i Lobo ma Opong ki Colpiny***

YUB ME COKKE

Kit me Cako Lok

WI LUBELE
Lapeny: Ka ce Baibul obedo Lok pa
Lubanga, tika onongo pe twero bwot
ki tute pa dano me rwenyone woko?

Ginacoya: Ic 40:8

Mi Wi Lubele: Pwony magi ma lubbe
aluba-ni nyamo kit ma Baibul obedo ka
bwot kwede.

KWENA MABER MUA KI BOT LUBANGA!
Lapeny: Dano mapol gitamo ni kwano lok
pa lunebi me Baibul obedo calo kwano gajeti
akwana. Gin ango ma dong ineno ki wangi
nyo iwinyo lok i kome ki i kin jami magi?

Ginacoya: 2Tem 3:1-5

Mi Brocuwa: Brocuwa man tito gin mumiyo
timme pa jami magi obedo kwena maber
bot jo ma gimaro Lubanga. [Nyut pwony me
1, lapeny me 2]

WI LUBELE (pokke ma i ngeye)

Lapeny: Amito winyo tammi i kom lapeny man.
[Kwan lapeny mukwongo ma tye i pot karatac 32.]
Jo mogo giwacci dini obedo gin ma dano aye ocako.
Jo mukene gitamo i Lubanga tiyo ki dini me
nyikowa cok bote. In kono itamo ningo?

Ginacoya: Yak 1:27

Mi Wi Lubele: Pwony eni nyamo gin ma Baibul waco
illok man. Cwinya bibedo yo me dwogo cen wek
wanyam lok mogo ma tye i pwony man.

YUB KIT ME CAKO LOK PIRI KENI

Lapeny:

Ginacoya:

Mi Gin Akwana:

